
KONORAIK ENG’ TAMIRMIRIET

Betutab Somok, Arawetab Taman 1

Mariko 1:35
Ak karon mising’ kota koimen, kong’eet ak komanda sang’, kwo 
surkwen, kwo kosa eng’ oloto. 

Mitei ole boisioitoi benkisiek, memuchi icheru rabisiek che mende 
konorueng’ung’. Ye itinye akaunt, ko nyolu inaam inde rabisiek ko tomo 
inaam icheru. Ago chi ne matinye akaunt, ko ma imuchi agot kocher kiy 
age tugul.
U noto anyun agine eng’ saet. Ye kisae kegonori eng’ tamirmiriet. Kiibe 
Jesu kasarwek che koen eng’ saet ko tomo kochor asista, ago ye kimi eng’ 
taitab biik ko king’ate oik ak mianwogik komanda. Ki nyiitat konoruetab 
sautikyik. Kou ye mwaei Sirutik, ko eng’ ung’at ko oloto ole kiindo sautikyik 
akaunt, ago eng’ taitab bik ko ole kiicheru sautichoto koyaaen tuguk che 
bo kwong’et.
Iib kasarta isaa ko tomo inaam betung’ung’, ago ye imandoi iwendi sang’, 
ko yoto ole inemu ak iboisien sautichoto, ak kosubin baornatosiek eng’ 
kainetab Jesu. 

MAONATET NE KIMWACHIN GE
Nyiita akaunt nenyun nebo tamirmiriet. Kasan ng’ony ole amitei amu eng’ 
kimnatetab sautikyuk, eng’ kainetab Jesu Kristo, Amen.

TESETAB SOMANET
1 Tesalonikek 5:17

CHERSET KESOMAN BUKUIT NE TILIL ENG’ BETUSIEK 365
Somanetab rani: Obadia 1:10-21; Jona; Mika 1-3

www.goodnewsdailydevotional.com

ISTEN KAIMUTIK

Betutab Ang’wan, Arawetab Taman 2

www.goodnewsdailydevotional.com

Johana 18:37
…. Kigisicha amu nito, ak kianyo ng’ony amu nito, si kobiit abaorianji 
imanit. Kasei kutinnyu chi age tugul ne bo imanit.

Inde kereeng’ung’ kimnatet ne konu bandab tai. Ye mamitei kaimutik alak 
tugul eng’ bandang’ung’, iityini tuguk tugul che imakyini ge. Nyolu inai 
amu nee si imitei ng’ony. Ma kisichin agobo tugukab ng’ony, kobaten ki 
kisichin itii bounatet, gong’ung’, ole iboisien ak kosiiir. Itumdumi bunyot 
ichek che matinye ole tokyin ge, ichek che matinye tononet ne mie eng’ 
Sirutik.

Kimwa Jesu kole ki kisich inee, si kobiit kobaorianji imanit. Kisobe ko 
tinye tokyinet agenge ama che chang’. Eng’ rani ilewen itokyi ge tuguk 
che nyolu. Eng’ boisiet itokyi ge tuguk che tinye keljinet. Ogaasyinen ak 
biik che nyolu. Mat ichamji bunyot komus sobeng’ung’ ak kaimutik. Isten 
kaimutik iboisien kanetutik che nyolu. Ngot iyaani Surutichu inamchi ge, 
ago inyoru baornatet.

MAONATET NE KIMWACHIN GE
Ki kisichon aterteris, abelis ak aboor eng’ ortinwek tugul. Mayani koiman 
bunyot, amu amitei eng’ oret ne nyolu asubi, eng’ kainet ne toror nebo 
Jesu! Amen.

TESETAB SOMANET
Mariko 11:23

CHERSET KESOMAN BUKUIT NE TILIL ENG’ BETUSIEK 365
Somanetab rani: Mika 4-7; Nahum 1-2

TEREETAB BOLET

Betutab Mut, Arawetab Taman 3

www.goodnewsdailydevotional.com

1 Korintoek 14:10
U kele, mitei kutuswek che chang’ che terotin eng’ ng’ony, ama mi 
ne matinyei kit ne iboru. 

‘Ear phones’ che teere bolet, ko tinye kamuget kogas bolet ne ma nyolu, 
yeityo kocher tuget ne imuchi koteer bolanato. Kou noto agine ko nyiitat 
ng’ony, kutuswek che terotin kou ye mwaei Sirutik, ama mi ne matinye kit 
ne iboru. Alak kochuchuchi kimnateng’ung’ ak kowisin eng’ bandang’ung’. 
Tuugosiek che yaachen cheu choto, komuchi kobun tienwogik, kanetutik 
che barei mugulel, anan ko ng’alalet ne ya.

Ng’olyotab Jehovah ko noto ne teere bolet eng’ tamirmiriet. Ye mwaei 
ng’ony kole, ‘mitei kaluulet’, imwa ile ‘mitei kang’eetet’. Woljin kiy age 
tugul ne ya, imanitab Kamuktaindet si kobiit iteer bolanato. Imuchi ko 
mi ng’alaletab betetab rabisiek, kobaten inye ak gong’ung’ ko mat iyan. 
I tononjinindetab Kipsengwet, tuguk che imakyini ge kobunu emet age. 
Haleluya!

MAONATET NE KIMWACHIN GE
Ang’etie ng’olyot age tugul ne ya ne chaamjin itikyuk kole magoi asulde. 
Alumdayat eng’ Sirutikab Jehovah, ago awendoti ak baornatet eng’ 
kainetab Jesu! Amen.

TESETAB SOMANET
Job 22:29 

CHERSET KESOMAN BUKUIT NE TILIL ENG’ BETUSIEK 365
Somanetab rani: Nahum 3; Habakuk 1-3; Sepania 1:1-13

KOITET NE BUNU BARAK

Betutab Lo, Arawetab Taman 4

www.goodnewsdailydevotional.com

2 Timoteo 2:15
Igiilgei ibartege ile kigoyanun Jehovah iegu kiboitiot ne manyol 
kolilan, ne boisie komie ng’olyotab imanit. 

Eng’ koitet ko mitei tuguk ang’wanu che keboisien: teset, boseet, 
ropchinet ak nyilet. Eng’ chuto tugul ko ropchinet ne kenyorunen tuguk 
che aechin. Noto anyun si koboisien Bukuit Ne Tilil ‘ropchinet’ ye mwaei 
kole iboisien komie ng’olyotab imanit.

Nyolu iropchi komie Sirutikab Jehovah, kebeberwek tugul chebo 
sobeng’ung’. Imakyini ge chametab ge nebo borto, kou ye imakyini ge 
rabisiek. Ago anyun ko mat itokyi ge kebeberta agenge ak imete alak, 
amu imakyini ge tugul. Isub Sirutik tugul che tiinye kebeberwek tugul 
chebo sobeng’ung’. Itaban kasarta ne ineeti ge kebeberwek che teerjin 
chebo Sirutikab Jehovah, ak iteech sobetab tamirmiriet ne yamat. 
Amwaei ak ang’ate ale nyoru tesetab tai, kebeberwek tugul che bo 
sobeng’ung’ eng’ kainetab Jesu!

MAONATET NE KIMWACHIN GE
Ang’ate kasobet eng’ rabisiekyuk, chametab ge eng’ borto, somanet, 
chaamnyosiek ak kebeberwek tugul chebo sobenyun. Ma betwon kiy 
age tugul ne kararan. Aberurot kosiir, eng’ kainetab Jesu. Amen.

TESETAB SOMANET
2 Petero 1:3

CHERSET KESOMAN BUKUIT NE TILIL ENG’ BETUSIEK 365
Somanetab rani: Sepania 1:14-3:20; Hagai 1-2; Sekaria 1:1-11



07

ATEBET AK OLE IITE

Betutab Tisap, Arawetab Taman 5

www.goodnewsdailydevotional.com

1 Korintoek 15:31
Abaoriani eng’ kalosunonoto mi eng’ okwek, che kitupche, ne 
atinye eng’ Kristo Jesu Kiptaiyandennyo ale, amee betut age tugul.

Atebeng’ung’ koboru ole iite. Tuguk tugul che iityini eng’ sobeng’ung’ ko 
tien ge atebeng’ung’. Atebet ne ya kogole suriosiek, yaitiet ak neregek. 
Kimwa Paulo kole amee betut age tugul, ago iboru noto kole atebetab 
borto koyai tuguk che ma nyolu. Borto ko mache kiguiyo, kobelis eng’ 
kang’ung’unyet, ak kosub kasutikab ng’ony. 

Ye isomani maonatani, ilewen ituptup atebet ne ya. Kuur kainetab 
atebanato, ak imwachi ge kole imetoi atebanato ya. Atebosiek che yaach 
kochuutin iwe ng’ony, ago anyun imete. Mie betung’ung’ ak ole itokyini 
ge, kobaten atebet ne ya koweche tetutik che magun Jehovah. Meten kiy 
age tugul ne ya nguni, eng’ kainetab Jesu.

MAONATET NE KIMWACHIN GE
Amisi atebet age tugul ne ya, ne chore boiboiyenyun, kalyenyun ak 
borotenyun. Ang’etie ratutik alak tugul chebo bunyot eng’ sobenyun, eng’ 
kainet ne toror nebo Jesu. Amen.

TESETAB SOMANET
Pilipik 4:4 

CHERSET KESOMAN BUKUIT NE TILIL ENG’ BETUSIEK 365
Somanetab rani: Sekaria 1:12-7:14

KUTUSWEKAB MAONATET

Betutab Tai, Arawetab Taman 6

www.goodnewsdailydevotional.com

1 Petero 4:11
Ngo ng’alali chi, kong’alal ko u arorutikab Jehovah; ngo boisiei chi, 
kobois eng’ kimnatet ne igochin Jehovah: si kobiit kitoror Jehovah 
eng’ tuguk tugul eng’ Jesu Kristo, ne nenyi torornatet ak kimnatet 
koigeny ak koigeny. Amen.

Ng’elyeptang’ung’ ko ma bo amitwogik kityo, kobaten tinye kamuget 
koyai sobet ne imakyini ge. Meet ak sobet agot borotet ak kabutet, ko 
mitei eng’ kimnatetab ng’elyepta. Boisien eng’ ng’omnatet itau sobet ne 
imakyini ge.

Eng’ kanisenyon ko ki koneech Jehovah maonatet, kobaten mwaei 
Sirutik kole, Kristianindet age tugul ko nyolu kong’alal kou maotiot, kou 
arorutikab Jehovah.

Eng’ rani iboiboenji imaninito: ma tilu kiy ikany chito age. Ng’alaljin 
sobeng’ung’ kou maotiot. Nyolu kogeer bik alak walet eng’ ng’alaleng’ung’. 
Agot ye ma miachen tuguk ing’alal che miachen. ‘Rarunetab rabisiek’ ko 
ma mitei eng’ ng’alalenyon. Ng’at chang’indo, kalyet ak kabelisiet. Mwa 
choto ago iome logoekab ng’aleguk. Haleluya!

MAONATET NE KIMWACHIN GE
Ng’elyeptanyun ko bo sirindet ne ng’om. Mieindo ak rirenet ko chechuk 
betusiek tugul chebo sobenyun. Kiy age tugul ne amakyini ge anyoru 
eng’ kainetab Jesu amen. 

TESETAB SOMANET
Tienwogikab Kalosunet 45:1

CHERSET KESOMAN BUKUIT NE TILIL ENG’ BETUSIEK 365
Somanetab rani: Sekaria 8-13

UI BARAK KOU KIPSICHIT

Betutab Aeng’, Arawetab Taman 7

www.goodnewsdailydevotional.com

Johana 10:17
Chama anyun Kwanda amu noto, amu agoitoi sobondanyu, si kobiit 
anam kogeny.

Ko I sigindet ichame lagokuk amu cheguk, kobaten mitei tuguk 
cheu teegisto, kasetab it, ng’omnatet ak alak, che imuchi kogiimit 
chamnyanoto. Eng’ yuto ko konech Jesu amu nee ne teer si kichamei 
inendet Kwanda. Imuchi igeni komwa kole kichame inendet amu yaei 
kwong’utik anan kongen konetis komie, kobaten kimwa inendet kole 
“amu agoitoi sobondanyu, si kobiit anam kogeny.”

Chame Kamuktaindet ichek che eesioi kotebi ng’ony. Eng’ ng’onyut ne 
nyitat kanyalilet, meetab muguleldo ak yaityo, iwe barak kou kipsichit, 
eng’ kimnatet ama kitumdumin. Igun kaborunetab chi ne ma konu ge. 
Agot ye igase ile iterterin kabutet anan ko meetab mugulel, imwachi ge 
ile, “Ngot abut, ko mang’etu eng’ ng’ony, ang’eete kogeny!”

Kong’eete rani ko mamitei kiy ne imuchi kotubin. Ing’eete eng’ kainetab 
Jesu!

MAONATET NE KIMWACHIN GE
Aesioi kondean ng’ony kiy age tugul. Awendi barak kou kuinetab soet. 
Sobenyun ko mitei eng’ ripest ne mi barak eng’ kainetab Jesu. Haleluya!

TESETAB SOMANET
Romanik 4:20-21

CHERSET KESOMAN BUKUIT NE TILIL ENG’ BETUSIEK 365
Somanetab rani: Sekaria 14; Malaki 1-4

KOSUBET NE TEER

Betutab Somok, Arawetab Taman 8

www.goodnewsdailydevotional.com

Romanik 12:2
Amoyaniege ateptab betusiechu: ago ingewalak eng’ kaleelitetab 
kabwatutikwok, si kobiit onai komie maget ne mie, ne tachaksei ak 
kogesunotgei, ne bo Jehovah.

Kimitei eng’ ng’onyut ne ye iteer chito, ko ma kimagen kiy. Chang’ che 
yome koyanak ak kobaibai bik ama Jehovah. Kobaten ing’eeti Jehovah 
ibinda ne esioi kosopcho kou ole maktoi ng’ony, ibinda ne ma cheng’ei 
koyanak eng’ ng’ony. Ibwatwech Bukuit Ne Tilil kole ma kibo ng’onyuni, 
kou ye ki ma kobo ng’ony agine Jesu.
Ma kele ye iyanat kiy koyom ng’ony, koyaei noto komieit ak kobunji iman. 
Keer Daniel ne kilewen oret ne teer. Ye kiamisiei biik, ko kiitaban ge 
inendet ak kogonyit Jehovah, ak koam inendet tuguk che teer ak chebo 
biik.
Ki ibinda ne isubi kosubet ne teer. Ma kiyaniege ateptab betusiechu. 
Agot kabwatenyon kowalat, amu kabwatutichoto ki tinye Kristo, ko mitei 
orinyon nguni.

MAONATET NE KIMWACHIN GE
Ma bo ng’onyuni. Ki kitabanan amu eng’ boisiet ne tilil nebo Jehovah. A 
lapkeiyet ne letyeni eng’ taitab biik, amu eng’ torornatetab Kwandanyun 
ne mi Kipsengwet. Amen!

TESETAB SOMANET
Johana 15:19

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 1-4

NG’O NE MI KOBOTEN?

Betutab Ang’wan, Arawetab Taman 9

www.goodnewsdailydevotional.com

2 Timoteo 4:11
Luka inegei ne mi kobota. Imutu Mariko, ak obwa tuwai: amu toreta 
eng’ boisiet.

Mitei bik koyob somok eng’ sobet: che bwanei kotinye amu nee, che ibu 
kanetut, ak che bwanei kasarta kitigin. Ki anyoru choto tugul. Che bwanei 
kotinye amu nee, kotoreti kosuldaen boisiet. Che bwanei kasarta kitigin 
koyogu Jehovah kotoretin ak koboisieun eng’ kasarato. Ago mitei anyun 
che bwanei si kobiit konetin kiy. Kergei ngo kanetut ne mie anan ko ne ya, 
ko kasarawek alak inyoru ng’omnatet eng’ ng’wanindo.

Kimwa Paulo ne Kiyoktoi kole ki toreti inendet Mariko. Ki chi ne kinyorunen 
keljin. Kiyaei boisiet kowisisit, ama ng’wanindo ak nyigisindo. Asaei rani 
ale koyogun Jehovah toretik che bwane kotinye amu nee, ak iwendote 
eng’ ng’omnatet inai ak irib ichek. Amen. 

MAONATET NE KIMWACHIN GE
Ang’ate toretikyuk kobwa kobun komoswek tugul. Aistoi keswot age 
tugul ne ya eng’ ole ami, eng’ kainetab Jesu! Amen.

TESETAB SOMANET
Kolosaik 3:17

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 5-7

RABISIEK CHE TINYE TOKYINET

Betutab Mut, Arawetab Taman 10

www.goodnewsdailydevotional.com

Sekaria 1:17
Ititenji kogeny ilenji, Mwaei Jehovah ne bo lugosiek ko u ni kole: 
Kibaroi nganasokyuk eng’ kaberuret; ak ta kogoigoi Jehovah Sion 
ak ta koleweni Jerusalem.

Logoiywek che miach ko ma kialdoi, kobaten oret ne kiboisien kiyapta ko 
ma buch. Eng’ chametab Jehovah ketinye kaniset ne boisien bilionisiek 
kobai che ma tinye amitwogik, kosomesan alak, koropta bukuisiekab 
logoiywek che miach, kotil tuiyosiek che eechen, ago choto tugul ko 
machei rabisiek. Imuchi isomani logoiywechuto buch, kobaten kilipan chi 
rabisiek si kobit koityin.

Bounatetab Jehovah ko mache rabisiek si kotes tai. Noto anyun 
si komache Jehova iberuroge eng’ rabisiek. Kimwa kole, “Kibaroi 
nganasokyuk eng’ kaberuret.” Ye itese tai iteeche tuguk che konin 
rabisiek che chang’, ko mat iteste ng’oknatet, kobaten in koek rabisiek 
che tinye tokyinet. Nyolu koamis chi amu kiiberurin Jehovah ak rabisiek. 
Nyolu keteech kaniset eng’ olda tugul amu eng’ boroteng’ung’.

Nyorun kaberuretab rabisiek rani. Bwanei rabisiek!

MAONATET NE KIMWACHIN GE
Bwanei rabisiekyuk rani! Acheng’e rabisiek amu eng’ keljinetab bounatet. 
Yatatin kurgotikyuk tugul, si kotaach kesisiet eng’ kainetab Jesu! Amen.

TESETAB SOMANET
Kalewenaik 3:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 8:1-10:15

KERET

Betutab Lo, Arawetab Taman 11

www.goodnewsdailydevotional.com

1 Ateptab Betusiek 26:18
Kimi bik ang’wanu ye kitogostoe eng’ Parbar, komostab cherongo, 
komi aeng’ Parbar..

Keret ko kimnatet ne toreti kasuldaetab kiy age tugul. Mwaei sirutik 
kole “Betyoti bik eng’ ole mamitei ng’ang’utiet.” Ma meet kityo nebo bik, 
kobaten meetab kiy age tugul ne itiinye. Keret ko tokyin kamugeng’ung’ 
koityi tuguk che itokyini ge ak ole imaktoi.

Eng’ sirutietab rani, kobwati che chang’ kole ki kinde askarik hekalut ye 
kin ka tegak, kobaten kigeer maotiot askarik kotonondos eng’ kurgotik, ko 
tomo agot kinaam ketech hekalut. Imuchi ko metinye got nguni kobaten 
keer lagokuk komitei got ne o ne kararan, ak konyitat benki rabisieguk, 
ak kotesetai komie boisieng’ung’. Ole ite kabwatutiguk ko toretin iityi 
tuguchoto.

Inaam igeer kiy age tugul ne imakyini ge, inaam iyochi boisiet ago anyun 
iboiboenjini logoekab kereng’ung’.

MAONATET NE KIMWACHIN GE
Nyiitat kot korondo ge kikombenyun. Asobe sobetab chego ak kumiat, 
mamitei kiy ne rarunot, anan ko ne betot. Mitei Jehovah kobaton, ago ma 
raruon kiy age tugul ne kararan. Amen.

TESETAB SOMANET
Kalewenaik 29:18 

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 10:16-12:21

KATIAGET NE O

Betutab Tisap, Arawetab Taman 12

www.goodnewsdailydevotional.com

Hosea 4:6
Kigeng’em bikyuk amu matinyei naet: amu kiiesie naet, aesioin 
agane, si ma iegu tisiindet eng’ ane: amu kiiutie ng’atutikab 
Kamuktaindeng’ung’, autie agane lagoguk...

Chang’ bik che ibwati kole katiaget ko ye mildo ge chito eng’ ng’ony, 
korire eng’ kanisa. Kobaten ogasan che kitupche, kole katiaget ne ititayat 
koyaaksei ye kitiem abusnateng’ung’. Imuchi imilde ge eng’ ng’ony, ak 
ing’eet kou kit ne keu, ne mawalak kiy age tugul.

Oindet keguren bounindetab mesundeito, “bounindet” koboru kole ne tai 
ak “mesundeito” koboru abusnatet. Ki ne tai koek ne abusat.

Esien iegu chi ne abusat. Tach lapkeiyet kobun Sirutikab Jehovah. 
Sirutik ko ibu lapkeiyet ne ondo mesundeito, ak kowal kabwatutiguk. Ye 
walak ole ibwatitoi, ko kaitiagage nebo iman. Ng’omnatet kobun Sirutik 
kotiachin kosiir kiy age tugul.

Soman Sirutik ak anyun ko isto ge abusnatet koloitunen. Rabisieguk, 
kuurseng’ung’, chametab ge nebo bortang’ung’, ak komosta age tugul 
nebo sobeng’ung, ko miagitu ye inyoru lapkeiyet kobun sirutik.

MAONATET NE KIMWACHIN GE
Aesioi sobetab abusnatet. Eng’ Kristo ko atiagat ago ma ko a otwogindetab 
abusnatet. Kabwatutik che kimi eng’ Kristo, ko mi orinyun. Ng’omnatet ak 
kaguiyet ko mang’unen orinyun, eng’ kainetab Jesu. Amen.

TESETAB SOMANET
Tienwogikab Kalosunet 119:130

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 12:22-14:12

BIK CHEBO KWONG’ET

Betutab Tai, Arawetab Taman 13

www.goodnewsdailydevotional.com

1 Petero 1:10 
Kicheng’ maotik ak kogilgilye mising’ inne agobo yetunanoto, 
icheget che kimaoten agobo mieindo ne osiche.

Kin kota ko aming’in ko kiaguren ge “Black Elija.” Eng’ kasarato ko 
kiabwati ale Kimnatetab Elija, ko ki o mising’ kosiir kobaten kiiboruon 
Kamuktaindet imanit ne kaikai, ne kinyorunen Sirutietab rani. Agot maotik 
cheu Elija ko ki kase ta keer tuguk chebo kwong’et che mi eng’ sorunet, 
kobaten ma kigochi ichek chamjinet. Ki ui ole ibwatitoi maotikab keny 
kole bwane bik chebo kwong’et, bik che menye orinywa Jehovah inendet. 

Eng’ arorutiet ne os, ko kinyonjin Tamirmiriet Ne Tilil maotik si kobit 
komuch ichek komaoten. Kobaten eng’ nguni ko menye orinyon Jehovah. 
Menye oring’ung’ ak orinyun. Iboru noto kole ki echen kosiir Elija ak 
Isaia. Iboisien ng’ang’utioni, iwe ibelisie eng’ ng’ony, iboisien kimnatetab 
Tamirmiriet Ne Tilil. Amen.

MAONATET NE KIMWACHIN GE 
Kristo eng’ orinyun ko kamang’unetab torornatet tugul. Atinye kimnatet 
nebo kwong’et, ago kiy age tugul eng’ ane kobo toronatetab Jehovah, 
eng’ kainetab Jesu. Amen.

TESETAB SOMANET
Hebranik 11:39-40

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 14:13-17:13

KANISET NE KI KOTERTERIS

Betutab Aeng’, Arawetab Taman 14

www.goodnewsdailydevotional.com

Romanik 8:37
Ago, ki katerterik kot kosiir eng’ tuguchu tugul eng’ inendet ne 
kichamech.

Mitei kanisosiek konyil somok: che ki kiterter, che mi luget ak che ki 
koterteris. Kaniset ne ki kiterter, ko tomo koguiyo keljinaik che tinye eng’ 
Kristo. Kaniset ne mi luget koborien oik, ak kocheng’e katiaget kotugul. 
Kobaten Kaniset ne ki koterteris ko kisiir oldab luget, ago mi ichek eng’ 
ole u tulwet barak.

Kristianik che ki koterteris, ko ki kowal ichek Sirutik ago tinye ichek 
kaguiyet. Ma kocheng’e ichek katiaget, kobaten cheng’e ak kotiache 
bik alak. Choto anyun ko bik che echen eng’ Jehovah, bik che kimen 
eng’ saet ak somanetab Sirutik. Etun anyun ak iegu Kristianindet ne ki 
koterteris. Me chi ne ming’in, I chi ne o eng’ ole imite.

MAONATET NE KIMWACHIN GE 
Ami ole u tulwet barak. Asobe sobet ne mi barak, kosiir tuguk che tese 
tai eng’ sobetab ng’ony. Tomo kiterteran ago ma makyini ge katiaget, abo 
kaniset ne ki koterteris! Amwae ale kandoinatenyun eng’ Kristo koboisie 
ago togu. Awendoti eng’ bounisiet ago andochini bik koityi katiaget, ak 
kigimite kabelisietab kimurtoiyot, eng’ komoswek tugul chebo sobet. 
Borotenyun, kalyenyun, ak kimnatenyun ko ma kitumdumi eng’ kainetab 
Jesu! Amen.

TESETAB SOMANET
2 Korintoek 5:20

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 17:14-20:34

ECCLESIA

Betutab Somok, Arawetab Taman 15

www.goodnewsdailydevotional.com

Matayo 16:18
Ak amwaun agane ale, i Petero, ak ateeche kanisennyu ruandani; 
ak maneneti kimnatosiekab oldab che kigobek.

Kaniset ko kimnatet ne mi barak eng’ ng’ony. Alak kogeere kaniset ko 
kayumanikab kayonik che berber che rirjin chi ne mamitei. Kobaten 
kiloen kosiir. Ng’olyot “Kaniset” komang’unen ng’olyotab Yunanik ne 
noto ko Ekklesia, ne eng’ arorunet ko kayumanik bik che tilu tugukab 
kandoinatet. Kaniset ko tilu ole yache kobendita tuguk eng’ emotinwek.

Iboru nito kole mitei kimnatet ak kandoiset, eng’ kayumetab ge nebo 
Kristianik. I agenge eng’ bik che mi eng’ kandoinatet ne tinye kimnatet 
mising. Keba kanisa ko ma kit ne ming’in; oloto ole kilititen bik ak ketaunen 
ng’atutik che kete ng’ony. Mat ibur anyun eng’ taban, igun agenge eng’ 
che tau ng’atutik ak kotilu eng’ Kristo. Ki kegonin kimnatet ilumde, ak 
ibolu kiy age tugul ne imache eng’ kainet ne toror nebo Jesu!

MAONATET NE KIMWACHIN GE
A agenge eng’ Ekklesia nebo Jehovah, ne noto ko tinye kimnatet ne o 
mising’ eng’ ng’ony. Atilu ng’atutik eng’ tamirmiriet, ak alumdai tononet 
ne litit eng’ emotinwek. Maneneti kimnatosiekab oldab che kigobek eng’ 
kainet ne toror nebo Jesu! Amen.

TESETAB SOMANET
Hebranik 10:25

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 21-22

MINISTA NEBO BOIBOIYET

Betutab Ang’wan, Arawetab Taman 16

Pilipik 4:4
Oboiboitu eng’ Kiptaiyet kotugul: ak amwae kogeny ale, Oboiboitu. 

Boiboiyeng’ung’ ko ma tien ge chito age, noto ko boisiet ne kigonin 
Jehovah iyai. Chi ne tinye boiboiyet, ko ma nyumnyum kogerer met, anan 
komian, anan kome mugulel. Mat itaamji bik alak tuguk che yaachen che 
tese tai eng’ sobeng’ung’. Konin bunyot amuneisiek che yame ites tai 
ibut, ye tiemin ing’werer bik alak. Kataamset ko oret ne boisien koratyin 
olda agenge.

Ng’atin Sirutietab rani ibaibaitu eng’ Kiptaiyat. Kristo eng’ oring’ung’ ko 
kamang’unetab torornatet. Matin ko nee ne kiyaak eng’ let, ius rirek 
ak igimitu, ak ites tai iwe tai. Itinye ole kutunen sobet eng’ oring’ung’, 
chamjin anyun korongji ge kebeberwek tugul chebo sobeng’ung’. Tes tai 
isoman Sirutikab Jehovah, ago ikwenyi lapkeiyenyin kebeberwek che mi 
mesundeito. Wegun boiboiyet ak kimnatet nguni, eng’ kainetab Jesu!

MAONATET NE KIMWACHIN GE
Sobenyun koribot eng’ kimnatet ne bunu barak. Aesioi nyalulnatet, 
berberindo, ak nyogoriet. Mamitei kiy age tugul ne imuchi korebenan 
boiboiyet. Boisienyun abaibai ge, ak ayat kong’ikab sobet eng’ orinyun. 
Abaibaitu eng’ Kiptaiyat kotugul! Amen.

TESETAB SOMANET
Neemia 8:10

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 23:1-25:13

TONONJINET 

Betutab Mut, Arawetab Taman 17

Luka 16:11
U noto anyun, ngo kima oegu che kiyani eng’ magornatosiek che 
ma bo imanda, ko ng’o ne tos iyanak eng’ magornatosiek che bo 
imanda?

Kiy age tugul ne iwechowechi, korebenen Jehovah. Ye meboisien 
rabisiek komie, keistoenen choto. Chi age tugul ne mogoriot, koboru kole 
ingen korib rabisiek. Mwae Bukuit Ne Tilil kole ma iyanin Jehovah eng’ 
konunaik ak kaberuretab Tamirmiriet ye mengen irib rabisiek komie.

Tilun anyun rani inaam itononji sobeng’ung’ komie. Pangan saisieguk 
komie chebo saet ak boisiet eng’ ng’omnatet. Mat imusmus ole nyolu 
kobendita tuguk che nyolu iyai. Tononjin tuguk tugul komie, ago toretin 
Jehovah inyoru alak che chang’. Ye isomani logoiwechu bo maonatet, 
koityin anyun chametab Kamuktaindet itononji komie kuurseng’ung’, 
gong’ung’ ak rabisieguk. 

MAONATET NE KIMWACHIN GE 
Atinye chametab Kamuktaindet, ago kigoyanan ak kaberuretab 
mogornotet ak Tamirmiriet. Aboisiei eng’ ng’omnatet ak kosibet ne 
nyolu. Atononjini komie saisiek, rabisiek, kuursenyun, ak chorwandisiek. 
A ribindet ne iyanat, ago kitiachi che chang’ kobwa eunekyuk, eng’ 
kainetab Jesu. Amen!

TESETAB SOMANET
Tienwogikab Kalosunet 90:12

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 25:14-26:68

JEHOVAH ENG’ UNG’AT

Betutab Lo, Arawetab Taman 18

2 Korintoek 4:7
Ago kitinye konoruani eng’ terenik che bo ng’ung’unyek, si kobiit 
kobunji Jehovah oindo ne siirtoot mising’ ne bo kamuktaet, ago ma 
achek.

Lelutiet ne o mising ko ibwat kole me kiy eng’ taitab Jehovah. In kogeerin 
Jehovah, ko keere ge. Mwaei Paulo Ne Kiyoktoi kole kitinye konoruet 
eng’ terenik chebo ng’ung’unyek. Bortang’ung’ ko gotab Jehovah. I 
Jehovah eng’ ung’at!

Kong’eete rani inaam ing’alal ak isop kou chi ne ibote Kamuktaindet. I 
loo eng’ chebo ng’ony, ago tetat boroteng’ung’. Ye ing’alali, ing’alal eng’ 
bounisiet ingen ile I arorutietab Jehovah, ago mi oring’ung’ ole kutunen 
sobet ak kimnatet.

MAONATET NE KIMWACHIN GE
A Jehovah eng’ ung’at, menye orinyun kimnatenyin! Ortinwekyuk ak 
tetutikyuk kobo Jehovah. Aiboti konoruet nebo Kipsengwet, ago kiy age 
tugul ne atiinye rani koberurot. Ang’alali eng’ kandoinatetab Kipsengwet, 
ago abortoi kagesunetab ge nebo Jehovah, eng’ tuguk tugul che ayaei, 
eng’ kainet ne toror nebo Jehovah! Amen. 

TESETAB SOMANET
Tienwogikab Kalosunet 82:6

CHERSET KESOMAN BUKUIT NE TILIL ENG’ BETUSIEK 365
Somanetab rani: Matayo 26:69-28:20



21

KESWEKAB JEHOVAH

Betutab Tisap, Arawetab Taman 19

1 Petero 1:23
amu kigesichok kogeny, ma eng’ keswek che ng’emaksei ago eng’ 
che ma ng’emaksei, eng’ ng’olyotab Jehovah, ne sobei ak kotebyei.
 
Achame amwachi bik ale ngot igeer mising ole ki kisikyin ko nyasin komi 
bateng’ung’ ngony. Chang’ che itamjin kabutenywan ole kigisikyin anan 
ko chubetab gonywan. Kobaten ye kainyonji Kristo, iegu chito ne leel, 
ne sigot eng’ keswot ne mang’emaksei, ne ma imuchi chubet age tugul.

Indochin sobeng’ung’ koitita, ak iboisien komie Sirutik. Chamjin anyun 
imaninito kondochi kabwatutiguk; nguno ibo kayumanik che lewenotin. 
Ma komitei bananda, kabutet, anan ko miondo eng’ sobeng’ung’, eng’ 
kainetab Jesu!

MAONATET NE KIMWACHIN GE
Kilewenon Jehovah, ak kotabanan agobo boisiet ne tilil. Kigesichon 
kogeny eng’ keswot ne mang’emaksei, ago ma imuchon chubet anan 
ko teret age tugul. Asobe ami barak ole lo eng’ atebetab ng’onyuni, ma 
komitei bananda, kabutet anan ko mianwogik. Awendoti eng’ kabelisiet, 
ago tetat borotenyun eng’ kainetab Jesu! Amen.

TESETAB SOMANET
1 Petero 2:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 1-3 

ITITAYAT AGOI NGUNI

Betutab Tai, Arawetab Taman 20

1 Petero 1:12
Che kiging’ang’ji, ma agobo icheget, ago kiyaiywok okwek 
tuguchuto, che kagemwawok nguno eng’ ichek che kiamwok 
logoiywek che miach eng’ Tamirmiriet ne Tilil ne kigiyok eng’ 
kipsengwet; tuguk che machei malaikaisiek mising’ kogeer.

Kigonech Kamuktaindet boroindo kenomun maonatet. Eng’ chamenyin ko 
ki kigoite maonatosiek che ma iitaksei, chebo emotinwek ak chebo bik, 
ago kigosulda tugul. Vidio tugul chechok chebo maonatet kogesunen 
komwaei kole “More up to date than tomorrow’s newspaper, powered by 
the Holy Spirit.” (Ititayat agoi nguni kosiir gasetiab betutab mutai, indochin 
Tamirmiriet Ne Tilil). Amu nee? Amu ititaet ne mi eng’ maonatosiechoto, 
komugaksei kityo kobun kimnatetab Tamirmirietab Jehovah.

Iboru Sirutietab rani kole, ngot komi imanit nebo nguni, ko lazima komi 
imanit ne kigosirto, ago mitei imanit ne nyone. Kobaten ng’wan amu mi 
Kristianik che soptos sobet ne kigosiirto. Ma ingen ichek kole kasobet ak 
kaberuret tugul nebo tamirmiriet ko nenywan eng’ Kristo.

Ye ogasyindosi komie ak Tamirmiriet Ne Tilil, ko toretin inai tuguk che 
tese tai ak ko litit, tuguk che tiinye ge ak rabisieguk, kuurseng’ung’, 
mung’areng’ung’ ak kebeberwek tugul. Ib kasarta eng’ Sirutik ak saet betut 
age tugul, ago anyun iegu ne ititayat aginye kosiir gasetitab betutab mutai. 

MAONATET NE KIMWACHIN GE
Mi komie ole atokyini ge, amu awendoti eng’ maget ne ititayat nebo 
Jehovah. Ma boton kabutet. Anae kit ne nyolu ayai, kasarta ne nyolu 
ayai, ak ole nyolu ole nyolu ayaita, eng’ kainetab Jesu. Amen!

TESETAB SOMANET
Tienwogikab Kalosunet 37:23

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 4-5



23

BIK CHE INDOITO

Betutab Aeng’, Arawetab Taman 21

Mariko 1:35
Ak karon mising’ kota koimen, kong’eet ak komanda sang’, kwo 
surkwen, kwo kosa eng’ oloto.

Ko tomo kwo olda tugul kandoindetab emet, ko mitei bik che kiyokto 
kondoita, si kobit kochigil oloto ak kogeer kole mitei tuguk tugul komie. 
Bichoto ko chigili ak koisto kaimutik alak tugul, che imuchi kong’em 
kandoindanoto. Kou noto agine eng’ bandanyon ak Kristo, ketinye ak 
achek chito nenyo ne indoito, ak noto ko saet. Saet kondoiwech eng’ 
tamirmiriet, ak kogeer kole mitei komie ole kebunoti ak ole kitokyini ge, 
ak koisto kaimutik alak tugul.

King’eete Jesu kota koimen si kobiit kosa, koyokto saet kondoita koborien 
kaimutik tugul ak mianwogik, ko tomo konyor inendet. Saet ko kiyae 
inendet kobelis ko tomo konaam betunyin. Ib kasarta isaa nguni. Iyokten 
lugetab saet kondoita si kolititun betut ak kobelisieun, eng’ kainetab Jesu.

MAONATET NE KIMWACHIN GE
Ayoktoi saet kondoisewon; ribot orenyun, ago mi komie sobenyun. 
Kakwaut age tugul ne atyeche, ko tetat konyor kabelisiet. Atete toretikyuk 
eng’ komoswek che nyolu, ago mamitei kaimutik alak tugul che imuchi 
kimnatet ne ayoktoi. Tetat kwong’utikyuk eng’ kainaetab Jesu! Amen.

TESETAB SOMANET
Komong’u 23:23

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 6-7

KIMNATETAB SIRUTIK

Betutab Somok, Arawetab Taman 22

www.goodnewsdailydevotional.com

Tienwogikab Kalosunet 138:2
Agutunyi atokyinige hekalung’ung’ ne tilil, Ak agochini kaineng’ung’ 
kongoi amu chamnyeng’ung’ ne tala amu imandang’ung’: Amu 
kiieet ng’olyondeng’ung’ kosiir kaineng’ung’ komugul.

Mitei kit agenge ne kigonech Jehovah, si kobit kikwerien indendet 
ak tuguk chechik, noto ko Sirutik. Ma kimuchi kikwerii Jehovah eng’ 
kamugenyon, amu kiyai kou noto. Nganda o kainenyin, kosiir kainutik 
alak tugul eng’ kipsengwet ak ng’ony, ko mitei kit ne kiinde barak kosiir, 
ak noto ko Ng’olyondenyin. 

Boisie Jehovah eng’ kiwatosiekab Sirutikyik, ak mayaei kiy age tugul 
ne ma iyaanjindos ak Sirutik. Tienwogikab Kalosunet 138:2 komwaei 
kole, kiieet Ng’olyondenyin kosiir kainenyin. Ko anyun ye itokyige 
Ng’olyondenyin, inyoru kimnatet ne imuchi ikwerie tugukab tamirmiriet. 
Saa kou mache Sirutik, ng’atutikab tamirmiriet koyaei Jehovah kosuldaen 
kit ne kimwa eng’ Sirutikyik.

Tokyin ge Sirutik ago anyun inyoru baornateng’ung’. 

MAONATET NE KIMWACHIN GE
Tinye kimnatet Sirutikab Jehovah, yamatin ago kimen. Aleweni atokyi ge 
Sirutik, ago tetat baornatenyun. Amen. 

TESETAB SOMANET
Hebranik 4:12

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 8:1-10:12

IRIAGET NEBO LET

Betutab Ang’wan, Arawetab Taman 23

1 Korintoek 15:52
Eng’ ne matia, eng’ kamismisetab konda, eng’ iriaget ne bo let: 
amu cheei iriaget, si king’eet che kigobek ko ma kotinyei nunet, ak 
kewalech.

Ye ng’alalen Bukuit Ne Tilil “iriaget nebo let,” koboru kole mitei iriagok 
che ki kondoita. Iriaget ne bo let ko chee ye weksei Jesu, ago asae ale 
I agenge eng’ bik che bendi Kipsengwet. Ko anyun ngot ko mitei iriaget 
nebo let, tebut ne atinye ko tos au ne ki kigas iriagok che tai?

Che Kitupche, chang’ iriagok che cheitos eng’ olda tugul ole kimitei agot 
nguni, ago kasarwek alak keutyen keepchin it anan agot ko ma kigase. 
Logoiywek che kiamdoi agobo nyonunetab Jesu ko iriaget. Ye lenjin 
chorweng’ung’ isaa, anan kolenjin chamaneng’ung’ imete chorwandisiek 
alak, choto tugul ko iriagok agichek. Epchin it iriaget age tugul anyun, 
ago isuldoi agoi kagesunetab ng’ony, ye kuurin Kiptaiyat iwe gaa.

MAONATET NE KIMWACHIN GE
Sobe tamirmirienyun ago boisie. Machililii tuuget age tugul nebo kamanut 
eng’ ole amitei. Awendi barak ama ng’ony eng’ kainetab Jesu. Amen.

TESETAB SOMANET
Amos 6:1 

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 10:13-12:12

TAMIRMIRIET NEU LAKWET

Betutab Mut, Arawetab Taman 24

Luka 18:16
Ago kiguur Jesu ichek kobwanji, ak kolenji, Ochamji lagok che 
mengech kobwanja, amat oete: amu bo che u chu bounatetab 
Jehovah.

Tos kiiger ole iyondo lakwet ne ming’in kiy age tugul ne imwachini? Ngot 
ilenji iwendi ialisie, ago iibu ndegeit nebo iman, kogeni anyun ichek 
mising. Lakwet ko ma ingen che ma kiyani; ingen kole ng’olyot age tugul 
kobo iman.

Bounatetab Jehovah ko ma bo bik che pcheatin kabwatutik, kobaten bo 
ichek che tinye kayanet neu nebo lakwet. Bo Ichek che iyani komie kit 
ne mwaei Jehovah, ama kitumdumi. Tugukab tamirmiriet ko ma mache 
kabwatet amu machute ge, mache kayanet. Nam kayanet rani, ago 
inyoru wolutik eng’ kainetab Jesu.

MAONATET NE KIMWACHIN GE
Muguleldanyun ak tamirmirienyun, ko chobotin kotaach kaberuret age 
tugul ne ki konon Jehovah. Ayani ak kayanet neu nebo lakwet eng’ 
chokyinet. Awendoti eng’ kagenet, ago asobe eng’ chang’indo, eng’ 
kainetab Jesu! Amen.

TESETAB SOMANET
1 Johana 5:14-15

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 12:13-14:11

KAYOMISUT NE ITITAYAT NEBO 
JEHOVAH

Betutab Lo, Arawetab Taman 25

www.goodnewsdailydevotional.com

Epesoek 1:23
Noto ko bortanyi, nyiietab inendet ne inyiiti tugul eng’ tugul.

Chang’ bik che ta ko soptos eng’ imanitab arorutiet ne os. Tese tai 
kong’ate ichek kayomisutikab Jehovah kosulda eng’ sobenywa. Kobaten 
tos iman ko mi kayomisut ne kigonech Jehovah? Imuchi itinye kabwatutik 
che chang’, agobo tuguk che ibwatyini kole, choto ko kayomisutikab 
Jehovah. Imanit eng’ achek Kristianikab aroerutiet ne leel, ko mamitei 
kayomisutiet age tugul kobaten Jesu Kristo inendet.

Eng’ Kristo kenyoru kaberuret ak kayomisut age tugul ne kimakyini ge. 
Inendet ko Kamuktaindet ne igesunot ge, ne tononjin kaberuret tugul ne 
mi ng’ony ak Kipsengwet. Ye itinye Kristo, itinye tuguk tugul! Ak anyun ko 
boisieng’ung’ isuldaen kaberuret ne kigonin Jehovah eng’ Kristo koityin.
 
 Eng’ saet ak somanetab Sirutik, ak kosibetab ng’atutikyik, ko ityin 
sobenyun kaberuret ak kayomisutik tugul che mi eng’ eng’ Kristo.

MAONATET NE KIMWACHIN GE
Kristo eng’ orinyun ko kamang’unetab torornatet tugul. Eng’ inendet 
kosuldai kayomisutik tugul, ago igesunot ge kaberuret tugul. Ma betwon 
kiy age tugul ne kararan eng’ kainetab Jesu! Amen. 

TESETAB SOMANET
Kolosaik 1:27

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 14:12-15:47

MOGORNOTOSIEK CHE
MA IGESU GE

Betutab Tisap, Arawetab Taman 26

Epesoek 3:8
Kigigona mieini, ane, ne a ming’in kosiir inendet ne ming’in eng’ 
che tililen tugul: aamji Bororiosiek magornatosiekab Kristo che 
maisiagaksei;

Emotinwek eng’ ng’ony ko birchin ge koiik chebo kamanut betut age 
tugul. Kitese tai kenyoru komoswek che leelach, che tinye koiik chebo 
kamanut. Ago anyun choto ko kaberuret ne kitigin nebo Jehovah 
eng’ ng’ony. Ng’alalen Bukuit Ne Tilil, mogornatosiekab Kristo che 
maisiagaksei ge. Choto anyun ko borotet ne yomu tuguk tugul kong’eete 
chametab ge nebo borto, rabisiek ak alak.

Ye itaache Kristo, ko ma imanit ne kitigin kobaten noto ko walet, iityi 
sobet nebo chang’indo ak kalyet. Ang’ate ak amwachini sobeng’ung’ ale 
kiy age tugul ne imakyini ge, ago mitei eng’ Sirutikab Jehovah, inyoru 
eng’ kainetab Jesu. 

MAONATET NE KIMWACHIN GE
Ayee kobun keringonikab sorunet, ago chute ge komie tuguk tugul che 
tiinyon. Aramu tuguk tugul che amakyini ge, kobun mogornotosiekab 
Kristo che maisiagaksei. Kayomisut age tugul nenyun eng’ Kristo kobun 
Jehovah, ko eei, ak kogeny eng’ inendet ko Amen!

TESETAB SOMANET
2 Petero 1:3

CHERSET KESOMAN BUKUIT NE TILIL ENG’ BETUSIEK 365
Somanetab rani: Mariko 16; Luka 1

SIIRE CHITO NEBO KAWAIDA

Betutab Tai, Arawetab Taman 27

2 Korintoek 5:17
Noto anyun, ngo mi chi age tugul eng’ Kristo, ko kigeyai inendet 
koek chito ne leel: kagosiirto tuguk che bo keny; ogeero, kagoek 
che leelach.  

Chito nebo kawaida, komuchi koityi korotwek alak tugul ak kabutet. 
Kit agenge ne chome bunyot koboisien, ko kobwatun kole I chito nebo 
kawaida ne tinye borto ak banyek. Ye iyan anyun kou noto, ko kaigochi 
chamjinet kiptaiyatab ng’onyuni, ago anyun koityin katerterisiet.

Mwaei anyun Sirutik kole I chito ne leel eng’ Kristo, isiire chito nebo 
kawaida. Ng’olyot noto eng’ Yunanik ko Kainos, ne eng’ arorunet ko kit 
ne leel ne tomo kai kobitu besio. Imuchu ko koiyai tengekto omut, anan 
agot ko eng’ rani, kobaten chamjin imaninito kochutin; kigosirto inye nebo 
keny. Kigeyain ileelitu.

Wegun anyun nyiganateng’ung’, ak iboiboenji kaberuret age tugul nebo 
Jehovah!

MAONATET NE KIMWACHIN GE
A chito ne leel eng’ Jesu Kristo! Kigeus yaityenyun ne kigosiirto, eng’ 
kimnatetab Tamirmiriet Ne Tilil. Ma koteron nyalulnatetab borto, anan ko 
kabutet. Asobe sobet ne mitei barak! 

TESETAB SOMANET
Rirekab Jeremia 3:22-23

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 2-3 



30

OLE BUNU WALUTIGUK

Betutab Aeng’, Arawetab Taman 28

Komong’u 14:15 
Ak kilenji Jehovah Musa, Amu nee si irirja? Ilenji lagokab Israel 
koba tai.

Kiityi Lagokab Israel ole ma ingen kit ne kita yae; eng’ tainywan ko ki 
Nyanjet Ne Birir ago kiisubi ichek lugetab Misri. Kiibwati ichek kole kia 
kobelis ye kin komanda eng’ Misri, kobataen ki magonu ge bunyot amu 
kiisubi ichek. Agot Maotiot Musa ko kiyaach koteebe Jehovah, kobaten 
kiwol kole “amu nee si irirjan?”

Ki tinye tononet Jehovah ye kimwa kole, matilu kiy kerirji inendet; wegen 
ak icheng’ walutietab kit ne iimin. Mitei walutiet oring’ung’. 

Kit ne kibo iman eng’ Musa, kobo iman eng’ inye aginye: nguni ko ma 
kasarta kerirji Jehovah kogon walutik. Kasartang’ung’ iboisien chamjinet 
ne itinye, inyorunen walutik eng’ sobeng’ung’. Mitei walutik chebo iman 
oring’ung’, ago kigonin Jehovah kimnatet iwal sobeng’ung’. Ng’any sobet 
eng’ kuting’ung’, ak ites tai iwe tai!

MAONATET NE KIMWACHIN GE
Kutinyun kobo sirindet ne ng’om. Aiboti walutik. Ang’anye ak ang’ate 
walutik, chebo tuguk tugul che tiinyon ak gonyun, eng’ kainetab Jesu! 
Amen.

TESETAB SOMANET
Luka 10:19

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 4:1-6:26



31

MA BO KAWAIDA

Betutab Somok, Arawetab Taman 29

www.goodnewsdailydevotional.com

1 Ateptab Betusiek 4:9-10
Ak ki konyitot Jabes kosiir tupchosiekyik: ak kiguure kamennyi 
inendet Jabes, kole, Amu kiasich inendet eng’ arogenet.…

Tinye ng’ony arorunet nebo tuguk chebo “kawaida”, arorunet nebo ole 
nyolu kotepto anan keyaita kiy age tugul. Ye yaak kit ne ma bo kawaida, 
kondo ichek kioto kitabut ne kiguren “Guinness Book of Records”. Got 
ne kibunu Jabes ko kiisubi ichek atebet ne naat nebo kawaida: ne sigu 
ibinda age ibinda ne isubi kityo. Mamitei kit ne kiwalat agoi koit Jabes. 
Kiesio inendet kosub sobetab kawaida, ak kiteeben Jehovah kobarait 
kiwatenyin. Amu eng’ noto ko mwaei Bukuit Ne Tilil kole, ki konyitot Jabes 
kosiir tupchosiekyik.

Acheerin rani imong’unen tuguk chebo kawaida. Imuchi ko ki kisikyin got 
agenge ak che otupche, kobaten teer ole itokyini ge. Boroteng’ung’ ko 
egu ne teer, ago ne tai eng’ kwenutab che otupche. Imang’isun Jehova 
iistoege tuguk chebo Kawaida eng’ kainetab Jesu!

MAONATET NE KIMWACHIN GE
Ma bo kawaida! Sobenyun ko siire ole maktoi ng’ony. Eng’ kimnatetab 
Tamirmiriet Ne Tilil, ang’etie kiwatosiek tugul chebo oik, eng’ kainetab 
Jesu. Amen.

TESETAB SOMANET
Daniel 1:20

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 6:27-8:25



32

TUGUK CHE MAKYIN GE BOUNATET

Betutab Ang’wan, Arawetab Taman 30

2 Ateptab Betusiek 1:10
Kona anyun ng’omnatet ak naet, si amuch amanda ak anyo eng’ 
taitab bichu: amu ng’o ne imuchi koruokyi bichuguk chang’ ko u ni?

Chang’ bik che ichilili kaberuretab Jehovah, amu eng’ ole tokyin ge tuguk 
che some ichek. Jehovah kogochin rabisiek, ak ripset, tuguk che makyin 
ge inendet. Ye iteebe karit ne leel, anan ko got nee o, ko tos nee ne 
itokyini ge? Tos imache kogeerun choronoguk, anan imache kegerun 
eng’ kokweng’ung’?

Kiteeb Solomon ng’omnatet, ma si kilos inendet kele king’om kosiir bik 
tugul chebo kasartanyin, kobaten kimache si kobiit koruokyi biikab Israel. 
Ki litit magutikyik ago kitiinye ge ak bounatet somenyin. Noto amu nee si 
kiigochi Jehovah kou eng’ somenyin.

Cheng’e Jehovah mugulelwek che indo tai bounatenyin. Ye iyaanjindos 
somutiguk ak magenyin, inyoru chamenyin. Ma kit ne ten someng’ung’, 
kobaten tos tokyin ge ano someng’ung’. Ko kong’eete rani igeer kole 
someet age tugul ne itinye eng’ Kamuktaindet, ko name ge ak magetab 
bounatet, ago konin kou ole imaktoi anyun.

MAONATET NE KIMWACHIN GE
Ataache rabisiek che tinye tokyinet. Amu nee si asobe, ko si aboisiechi 
Jehovah eng’ tuguk tugul che mi orinyun, eng’ kainetab Jesu. Amen.

TESETAB SOMANET
Tienwogikab Kalosunet 69:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 8:26-10:16

BETUTAB MELEKTO

Betutab Mut, Arawetab Taman 31

Galatiek 6:9
Among’ keng’etye ye kiyae boisionik che miach: amu tun kigese ko 
kait betunnyi ngo magitanuise.

Ye kiboisiechi Kamuktaindet, ko tetat melekto. Boisietab Jehovah ko siire 
amdaet kityo eng’ kanisa. Konunet, tyenet eng’ kwaya, ak kiy age tugul ne 
kiyae eng’ chamnyet keboisiechin Jehovah, ko ma igu buch. Mwawech 
Sirutikab Jehovah kole mat keng’etye ye kiyae boisionik che miach amu 
tun kigese. Iboru noto kole kimuchi keng’et. Alak kong’etos ama ingen 
ichek kole, kia kong’eet saisiek che ng’erin, si konyor ichek melekto. Mat 
iegu agenge eng’ che ng’etos.

Tilun anyun iboisiechi Jehovah, eng’ muguleldo tugul. Tetat 
melektang’ung’ nguni ak eng’ sobet ne nyone. Mat ichamji uinwek che 
mitei nguni kobarin muguleldo amu nyone melekto. Asae ak amaoteni 
ale melektang’ung’ ko nguni, eng’ kainetab Jesu. 

MAONATET NE KIMWACHIN GE
Tetat muguledanyun eng’ oret ne nyolu asub; atese tai aboisiechini 
Jehovah ak muguleldo tugul. Kasartanyun nebo melekto ko nguni, eng’ 
kainetab Jesu. Amen. 

TESETAB SOMANET
Romanik 2:6

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 10:17-12:12

MIEINDAB JEHOVAH KO 
KONUNOTIOT, MA MELEKTO

Betutab Lo, Arawetab Taman ak Agenge 1 

Epesoek 3:7
Che kigiyaena aek kiboitiot, ko u konunetab mieinoto bo Jehovah 
ne kigigona ko u ye boisiei kamuktaennyi.

Mieindab Jehovah ko ma nyolji chi, ama kiale. Epesoek 2:8-9 koboru 
kole kigesoruech eng’ mieindo eng’ kayanet, ama eng’ boisionikyok 
che kiyae, kobaten kit ne kiyai Kristo. Ibwatwech mieindab Jehovah 
kole, chamnyetab Jehovah ko ma eng’ tuguk che yaei chi. Ityech eng’ 
kabutenyon, ak kokanaptech keityin magetab Jehovah. Mieindab 
Jehovah ko nyoiwech kat lelutik che kigosiirto, ak kogimitech nguni, ak 
koribwech ole kitokyini ge.

Ma kiale mieindab Jehovah; kinyoru kityo. Ye kiyan Mieindab Jehovah, 
kotiachech eng’ kalilanet, ak kogimitech kesop sobet ne litit. Mieinoto ko 
ma konech boroindo keyai tengek, kobaten igimitech kiterteer tengek. 
Betut age tugul ko boroindo kebendaten eng’ mieinoto. Boiboenjin 
mieindab Jehovah, noto ko chamnyenyin eng’ boisiet.

MAONATET NE KIMWACHIN GE
Ataache mieindab Jehovah, ne konech kobun boisionik che igesunot ge, 
chebo Jesu Kristo. Amitei oritab mieindab Jehovah. Kiy age tugul ne 
ayaei, abelisiei! Haleluyah!

TESETAB SOMANET
2 Korintoek 3:5

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 12:13-14:11  

IGOCHIN JEHOVAH MELEKTO
CHEBO IMAN

Betutab Tisap, Arawetab Taman ak Agenge 2 

Epesoek 6:10 
Ne bo let anyun, oegu che kimen eng’ Kiptaiyat, ak eng’ kimnatetab 
kamugennyi.

Ma utyen Jehovah ichek che bo iman. (Hebranik 6:10) ko mwawech 
kole, Jehovah ko ma Jehovah ne ma bo iman, ak mautien boisionikwok, 
ak chamnyet ne ki oborji inendet. Agot ye ma keere alak boisioniguk, ko 
keere Jehovah tuguk tugul betut age tugul.

Kebunji Imani ko keng’et eng’ magetab Jehovah, agot ngot ko ui. Kebunji 
imanit eng’ uinwek ak tyemutik ko konu kanaptaet ne indein barak eng bik 
alak. Keik chi ne bo iman ko ma kibaibai bik kobaten, keik ne bitunat ak 
ne chobo ak kegas it agot ye mamitei chi ne birun eut. Eng’ bounatetab 
Jehovah, ko noto ne konu kanaptaet ne igoe ge.

(Galatiek 6:9)  kocherech kole mat keng’etie keyae ne mie, amu kinyoru 
kesisiet eng’ kasarta ne matia. Imuchi ko menyoru melektang’ung’ eng’ 
sainato, kobaten tetat inyoru. Keere Kipsengwet. Tes tai eng’ oranato. 
Iyan kasartab Jehovah. Boisieng’ung’ eng’ Jehovah ko ma egu buch. 

MAONATET NE KIMWACHIN GE
Achobot ates tai eng’ oranato. Awendi tai ak aboisie agoi kotook 
koborunoikyuk. Ma ng’ete ago magonu ge nguni. A kabelindet, asiire 
katerterik eng’ kainetab Jesu! Amen.

TESETAB SOMANET
Romanik 2:7

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 14:12-16:31 

KI KIYAAN ENG’ ITONDAB JEHOVAH 
ANDOISO

Betutab Tai, Arawetab Taman ak Agenge 3 

Job 33:4
Kigoyaa tamirmirietab Kamuktaindet, Kona asob kabusetab 
Inendet ne bo Kamuktaet. 

Kong’eete kanamet ko kiyai Jehovah chito eng’ maget ak kimnatet. 
(Taunet 1:26) komwae kole “Ongeyai chito eng’ itondanyo, ko u 
kergeindanyo…..ak ingoboi.” Keyain eng’ itondab Jehovah ko kegonin 
kamuget kobun Kipsengwet ibounisie.

Itondab Jehovah eng’ achek koboru atebenyin, ng’omnatenyin, taunetab 
tuguk, kandoinatenyin ak tililindanyin. Ma yaech kibelech kobaten keigun 
che iterterisie. Bounisiet ko ki boisiet ne tai ne kimakyin Jehovah bik, ago 
ta ko tonone boisionoto agoi nguni. Ko anyun itononji kiy age tugul, eng’ 
imanit ak bounisiet ne igesunot ge.

Kabutetab chito ko ma tuptup itondab Jehovah, kimusmus kityo. Ago 
eng’ Kristo, kewekwech itonoto ak kenyoru bounisiet (Romanik 5:17). 
Ma kiyain isop eng’ nyogoriet, anan ko kabutet ak abusnatet. Ki kiyain 
iwe barak, iteekse, indoise, ak ilitit ole imi eng’ ng’ony. Wendoten eng’ 
imaninoto bo Kipsengwet. Ng’alal eng’ kandoinatet. Tilun tuguk ak tiet 
ne bunu Kipsengwet. Tamirmirietab Jehovah eng’ oring’ung koweegun 
bounisieng’ung’.

MAONATET NE KIMWACHIN GE
Ki kiyaan eng’ itondab Laitoriat. Asobe eng’ laitornatet, andoisei eng’ 
ng’omnatet, awendoti eng’ tokyinet, ak abounisiei eng’ mieindo, eng’ 
kainetab Jesu! Amen.

TESETAB SOMANET
Tienwogikab Kalosunet 104:30

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 17:1-19:27  

JEHOVAH KO CHAMNYET, 
KOBORUNENYON NE NYOLU

Betutab Aeng’, Arawetab Taman ak Agenge 4 

Johana 15:13
Matinyei chi chamnyet ne siirei ni, ale kogoito chi sobondanyi 
agobo choronokyik.

Nam kaguiyet kole ma igoito kityo Jehovah chamnyet, inendet ko 
chamnyet. (1 Johana 4:8) komwaei kole, inendet ne matinye chamnyet, ko 
ma ingen Jehovah. Atebenyin koboru imanitab chamnyet, ma kasutikab 
bik anan ko mieindo ne sirtoi. Eng’ kimurtoiyot ko kiibarta Jehovah 
chamnyet ne mi barak: ne ye kin kota ki kiptengeginik, komeiwech Kristo 
(Romanik 5:8).

Chamnyet ne bunu Kipsengwet ko kanaptech kesiir sasisiet. Sasisiet 
ko konu besiet; chamnyet kotuitos bik. Sasisiet kong’eme; chamnyet 
koteeche. Chamnyetab Jehovah koterteri muguleldo ne muruon ak 
kosoob moeet ne ya. Ye kibendate eng’ chamnyet, kibortoi inendet. 
(1 Johana 4:20) kobwatwech kole, ma kimuchi kemwa kele kichame 
Jehovah, ak keweche che kitupche, chamnyet koboru kayanet. 

Ye kitokyini ge kagesunet, ilewen ichamji chamnyetab Jehovah 
komong’unen oring’ung’, agot ye ui ne tia.

MAONATET NE KIMWACHIN GE
Chamnyetab Jehovah eng’ orinyun, ko kiim kosiir sasisiet ne mutyon. 
Alumdayat eng’ chamnyetab Jehovah, ago aterteri sasisiet kasarwek 
tugul, eng’ kainet ne toror nebo Jesu. Ilosun Kiptaiyat. Amen.

TESETAB SOMANET
Isaia 53:10 

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 19:28-21:9 



38

KI KIYAAN AK MAGET

Betutab Somok, Arawetab Taman ak Agenge 5 

Pilipik 2:13
Amu Jehovah ne boisiei eng’ okwek si omach, ak oboisie agine, 
agobo magennyi ne mie.

Ma I nyasutiet; kiyain Jehovah eng’ chamenyin. Kitet sobeng’ung’, ak 
kogonin tokyinet, ak kondochin panganutiguk, ak kogonin tononet eng’ 
kaimutik.

Magetab Jehovah ko ma ung’at; kinae ye kibendat ak inendet, ak keteebe 
magenyin eng’ saet, kesomani Sirutik, ak keepchin it tuugenyin. Kinyor 
Musa magenyin eng’ ong’atet, Esta ko kinyor eng’ gotab laitoriat, ak 
Daudi eng’ oldab boriet. Olda tugul ole imitei komuchi koborun Jehovah 
mageng’ung’. Ma yachin itau, mache kityo igochi ge Jehovah, ago inyoru 
anyun.

Ki kiyain eng’ Jesu Kristo, iyai boisionik che miach, che kisib kochobun 
Jehovah (Epesoek 2:10). Magenyin eng’ sobeng’ung’ ko o kosiir kabutet 
age tugul. Isto kaimutik tugul, ak koyai tuguk tugul komiagitu eng’ 
sobeng’ung’. Nam imaninito eng’ kenyini bo kang’etietab Sirimok!

MAONATET NE KIMWACHIN GE
Ki kiyaan ak maget; sobenyun ko agenge tetutikab Jehovah, ago igesu 
che kiinam eng’ orinyun, eng’ kenyini bo kang’etietab sirimok, eng’ 
kainetab Jesu. Amen.

TESETAB SOMANET
Romanik 8:28

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 21:10-22:46  

KAPKOROSUT KO OLE KITUIYECHIN 
AK JEHOVAH

Betutab Ang’wan, Arawetab Taman ak Agenge 6 

1 Samuel 7:12
Yeityo konam Samuel koita, ak konde kwenutab Mispa ak Sen, ak 
koguure kainennyi Eben-eser, kole, Kigotoretech Jehovah kot koit 
rani. 

Kapkorosusiekab tamirmiriet, ko komswek che tuiyechin kipsengwet, ak 
ng’ony ak kong’alal chito ak Jehovah. Eng’ Sirutik, ko kitonojin kapkorosut 
ole kingalaljinen Jehovah bik. Siire tekset ne kagiteech kityo, tononjin 
kabegechinetab ge eng’ tamirmiriet. Eng’ rani iteech kapkorosutab 
tamirmiriet eng’ saet, kalosunet, karugutetab ge, ak iguurjige mitunetab 
Jehovah kotugul.

Kapkorosusiek ko tolochik chebo kayomisutikab Jehovah, ak mitunenyin. 
Ye kiteeche eng’ gorikyok, mugulelwekyok ak atebosiekyok, kechopchini 
Jehovah kasarta ne menye ak kondoiwech. Igu che ibwatwech ak koleliti 
kayanenyon, ak kimnatet eng’ tamirmiriet. In koek kapkorosung’ung’ 
ole isaen, kasartang’ung’ nebo kalosunet, ak ye igochini ge Jehovah, 
ak igeer kimnatenyin koboisie eng’ sobeng’ung’, katunisieng’ung’ ak 
rabisieguk.

MAONATET NE KIMWACHIN GE
Eng’ kenyini bo ichek che ing’etie sirimok, ko tononwon kapkorosunyun. 
Angen ale ing’eeton Jehovah eng’ kapkorosut ak kimnatet, maget ak 
kalyet. Ilosun Kiptaiyat! Amen.

TESETAB SOMANET
Josua 4:7

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 22:47-24:23 

KAYANET KOBAIBAI JEHOVAH

Betutab Mut, Arawetab Taman ak Agenge 7 

Taunet 15:6
Ak kiiyan Jehovah; ak kiityi inendet imanda amu noto. 

Kayanet ko toloitab chorwandit eng’ achek ak Jehovah. (Hebranik 11:6) 
komwaei kole, ngo mamitei kayanet ko ma imugaksei kibaibai Jehovah. 
Kayanet kosiire che kiyani kityo eng kabwatutik, kayanet ko che igochini 
ge magetab Jehovah. Jehovah ko ma magen kiy kasutik kobaten mache 
kayanet. Ye kiyan Jehovah koitita agot eng’ tuguk che ma kingen, 
kigochini boiboiyet muguleldanyin. Kayanet ko gonyiti Jehovah, amu 
tegisi atebenyin. Mwaei kole, “Ayanin ee Jehovah, agot ye mageere kit 
ne isubi.”

Kayanet koyate kurgotikab kwong’utik. Kimwa Jesu konyil che chang’ 
kole, “ka kosobin kayaneng’ung’.” Ki ma kocheng’e ine kagesunetab ge, 
kimache kityo kiyan. Ma korat kayanet, kobaten lumdayat eng’ imanita 
ne chigilat nebo Jehovah. Ibwat tuguk che kiyaun, ak in kogonin choto 
nyiganatet eng’ tuguk che bwane. Kergei ngo koletab keswot, saet 
nebo kosobet, anan imache kekanapten eng’ boisiet, ko gonyiti kayanet 
Jehovah, ago konyiti Jehovah kayanet. 

MAONATET NE KIMWACHIN GE
Ang’alali Sirutikab Jehovah, ayani kayomisutikyik ak kasartanyin. Atinye 
kayanet eng’ Jehovah ne toror. Asobe abaibai inendet, ago anyun asobe 
eng’ kayanet. Haleluya! Amen.

TESETAB SOMANET
Romanik 4:3

CHERSET KESOMAN BUKUIT NE TILIL ENG’ BETUSIEK 365
Somanetab rani: Luka 24:24-53; Johana 1:1-2:11 

JEHOVAH RAPHA

Betutab Lo, Arawetab Taman ak Agenge 8 

Tienwogikab Kalosunet 103:3 
Inendet ne nyoun kaat tengekwogiguk tugul; Ak kosoobin eng’ 
mianwogiguk tugul;

Kainet ne igaigaisie mising nebo Jehovah, ko Jehovah Rapha, “Kiptaiyat 
ne isoobi.” Kosoobet ko ma kit ne yaei Jehovah kityo, kosoobet ko 
inendet. Kosobetab Jehovah ko mandaen tuguk che togu; inyai che 
ilyotin mugulelwek (Tienwogikab Kalosunet 147:3), konu kalyetab 
kabwatutik (Isaia 26:3) ak konyai mookab tamirmiriet kobun nyoetab kat. 
Inyai agot emotinwek. Kosoobenyin ko ma ui, igesunot ge ago mi eng’ 
tamirmiriet, sobondo ak borto.

Kimurtoiyotab Kristo ko koborunetab kosoobet. (Isaia 53:5) komwae kole, 
kisoobenech birutikyik. Kiib Jesu mianwogikyok ak ng’waninwekyok, si 
kobiit kesopchen eng’ kotugul. Kosoobet komuchi koyaak sainato, anan 
koib kasarta kobaten ketoti chamnyet ak rirenet. Kasarwek alak komuchi 
ko mi orit ama togu, ago anyun ko ma ming’in eng’ kimnatet.

Ye kitokyini ge kagesunetab kenyini bo kang’etietab sirimok, iyan Jehovah 
Rapha. Ng’any sirutikyik eng’ kuting’ung’, ak itonon eng’ kayanet amu 
bitu kosoobet, eng’ ole mitei kayanet.

MAONATET NE KIMWACHIN GE
Awendoti eng’ mieindab borto; kosoobetab Jehovah Rapha ko chute 
kebeberwek tugul eng’ bortanyun, nguni ak kasarwek tugul. Ak anyun ko 
loitunan mianwogik eng’ kainetab Jesu. Amen!

TESETAB SOMANET
Taunet 15:26

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 2:12-4:38

KOGOITOET KOBORU MUGULELDAB 
JEHOVAH

Betutab Tisap, Arawetab Taman ak Agenge 9 

Haggai 2:8 (KJV)
The silver is Mine, and the gold is Mine, declares the LORD of Hosts. 

Konunet koboru atebetab Jehovah. Mwaei Sirutik kole, “Amu kicham 
Jehovah ng’ony mising kot kogoito….” (Johana 3:16).  Eng’ kwenutab 
chorwandinyon ak Jehovah, ko muguleldanyin nebo kogoitoet. Ye kigoitoi 
kergei ngo saisiek, talentait, anan ko tuguk che kitinye, kibortoi atebenyin 
ak kiyaptoi chamnyenyin ak katiaget.

Ki ingen Laitoriat Daudi imaninito, ak komwa kole, “…Amu bunun tuguk 
tugul, ak kagigonin tuguguk.” (1 Ateptab Betusiek 29:14). Wale nito 
kabwatutikyok chebo kawaletab tuguk, koek ne kitononjini kityo.

Kogoitoet kolitite mugulelwekyok ak magutikab Jehovah, ak konyigis 
tiet ne kitien ge Jehovah, ak kobor ole ite kalosunenyon (Matayo 6:21). 
Kigochi kanisosiek, anan ko che banandos, ko toreti koteech sobonwek, 
kokwotinwek ak emotinwek. Tese tai kaniset amu eng’ bik chebo iman 
che boiboi kogoito tugukwak, kogochi boisietab Jehovah. Chamjin anyun 
sobeng’ung’, koek nebo kogoitoet eng’ boiboiyet

MAONATET NE KIMWACHIN GE
Kogoitoenyun ko baornatet ne togu, nebo kayanenyun eng’ Jehovah. 
Kogoitoenyun ko konyiti Jehovah ak koberuri bik alak, ak kowalan 
konaamen orit! A chi ne igochin bounatet! Ilosun Jehovah! Amen.

TESETAB SOMANET
Tienwogikab Kalosunet 24:1

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 4:39-6:51

KIMNATETAB SAET NE MA KIGONU 
GE

Betutab Tai, Arawetab Taman ak Agenge 10 

Romanik 12:12
oboiboitu eng’ kamang’unet; omuitoi eng’ nyalilda; ogiiljige saet 
kotugul;

Achame amwa ale oindet ko ma kainetab setani, kobaten noto ko kainetab 
boisienyin. Eng’ arorunet ko chi ne tyeme konyil che chang’, agoi konyor 
boroindo. Noto anyun ko kabegechinetab ge, ne ma kigonu ge. Kou noto 
agine, saet ne ma kigonu ge, koboru kayanet ne ma kitumdumi eng’ 
kayomisutikab Jehovah. Kimwa Jesu kalewenet, agobo mosoget age ne ki 
ma konu ge, si kobiit kocherech kesa amat kegonu ge (Luka 18:1).

Saet ne ma kigonu ge ko ma kegetyi ge kityo saet, kobaten kenam tononetab 
kamang’unengung’ eng’ Jehovah. Kase rireguk kobaten chame ye megonu 
ge si kobiit kolit atebeng’ung’ ak konyigis kayaneng’ung’ eng’ inendet.
Ye kitese tai eng’ saet, ko kimegitu melikyok chebo tamirmiriet. Ak kotokyi ge 
kerenyon tuguk chebo koigeny. Ak konaam saet koek yamdaet ak Kwanda, 
ama kit kityo ne kicheng’en wolutik.

Mwaei Paulo kole osaei kotugul, (1 Tesalonikek 5:17). Saonito ma ng’ete 
koteeche kimnatet, igimiti chamnyet ak kotoretech kenai kasarwekyik. In 
koek saet nebo kotugul, baornateng’ung’.

MAONATET NE KIMWACHIN GE
Ma achilili sisetab Jehovah koek betenyin. Atese tai asae. Atokyini saenyun, 
konam ge ak magenyin. Isuldoi kwong’utikyuk eng’ kenyini bo kang’etietab 
sirimok. Ilosun Jehovah! Halleluya.

TESETAB SOMANET
Kolosaik 4:2

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 6:52-8:20 

CHOKYINET NE NYOLU KEWAL
SOBONWEK

Betutab Aeng’, Arawetab Taman ak Agenge 11 

www.goodnewsdailydevotional.com

2 Korintoek 6:2
…Ogeero, nguno ko betut ne bo chamjinet; ogeero, nguno ko betut 
ne bo yetunet. 

Waletab sobonwek kobwanji Kristo ko mitei muguleldab Jehovah. Kinyo 
Jesu kocheng’ ak kosor che betyotin (Luka 19:10), ago anyun kegurech 
ketesen tai boisionoto. Kasarta age tugul kobo kamanut, sobondo age 
tugul kobo kamanut. Eng’ (Johana 9:4) ko kimwa Jesu Kole, Kanyol 
keyai boisiosiekab inendet ne kiiyokwa, ko ta ko bet. Ma kingen kele 
kasarta ne tian ne ta kotinye chi, anan ko kasarta ne bete boroindo, ne 
keamdechin ichek agobo Kristo. Nwach kasarta ago ma tebyei koigeny 
boroinwek, ko anyun kanyol keyai nguni!

Waletab sobonwek ko ma bo amdoik kityo. Kristianindet age tugul ko 
baoriat (Boisionikab Che Kiyoktoi 1:8). Kergei ngo imi boisieng’ung’, 
anan ko gaa, anan ko oret, iiboti logoiywek che miach. Kasarta age 
tugul komuchi ko boroindo, kituiyo chi ak Kristo. Ma kele nyolu itinye 
walutik tugul, kobaten nyolu kityo imwaite kit ne kiyai Kristo. Ye ing’any 
kuting’ung’ eng’ kayanet, kogimiti Tamirmiriet Ne Tilil ng’aleguk. Ko anyun 
ing’alal agobo Jesu!

MAONATET NE KIMWACHIN GE
Ma aibe kasarta ne o amu angen ale kasenyun bo it, kogonu boiboiyet 
eng’ kipsengwet. Eng’ rani aleweni waletab sobonwek koek boisienyun 
eng’ kainetab Jesu! Amen.

TESETAB SOMANET
Isaia 55:6

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 8:21-10:18

KASYIIN GE JEHOVAH ENG’ 
YAMDAET

Betutab Somok, Arawetab Taman ak Agenge 12

Kolosaik 3:10
Ak koolaach chito ne leel, ne kiwalei koleelit agoi naet kogergeit ak 
itondab inendet ne kiyai inendet:

inai inendet ko inye. (Jakobo 4:8) komwaei kole, Orikyi Jehovah, si 
korikyok. Cheng’e Jehovah chorwandit, ma kosibetab kaniset. Kiiguitos 
noto Daudi. Kiigeni inendet chamnyet ak inendet ne kiyai itondanyin ama 
kaberuret kityo.

Eng’ yamdaet ak Jehovah, kenyoru chamnyet, kalyet ak kondoiwech. 
Kigose tuugenyin, ak kinetii ge muguleldanyin, ak kebendate ak 
Tamirmirienyin. Ni ko ma bo bik che ng’erin che lewenotin; bo chi age 
tugul ne cheng’e inendet. Kitam kotabani ge Kristo si kobiit kosa, ak 
koteech kimnatetab yamdaet eng’ ung’at (Luka 5:16). Ye nyigis mising 
yamdaeng’ung’, kogimitu boisieng’ung’ ak mageng’ung’

Mache yaindetab Kipsengwet ak ng’ony, kobendat ak inye betut age 
tugul. Rikyin inendet ak igasyi ge mitunenyin eng’ sobeng’ung’, gong’ung’ 
ak chorwandisieguk. 

MAONATET NE KIMWACHIN GE
Ma tebchini yamdaetab tuiyosiek che loen. Arikyini chorwandit nebo orit 
ak Kwandanyun. Andei tai saet, kalosunet, ak kabwatetab Sirutikyik, 
nguni ak kasarwek tugul eng’ kainetab Jesu. Amen.

TESETAB SOMANET
Epesoek 4:22-24

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 10:19-12:11 

NG’OLYOTAB JEHOVAH KO MA 
WALAKSEI AGO KITIEEN GE

Betutab Ang’wan, Arawetab Taman ak Agenge 13 

Isaia 40:8 
Restos suswek, ak kobetos taptok: ago tononi koigeny ng’olyotab 
Kamuktaindennyo.

Eng’ ng’onyut ne walawali ge tuguk ago ma tonondos, kong’etu Sirutikab 
Jehovah kotononi ago ma walaksei. Kiyan Sirutikyik ko kelumda 
sobeng’ung’, eng’ toloita nebo koigeny ne ma ibuti.

Ye mengen kit ne isubi eng’ sobet, ko konin kagaigaet kayomisutikab 
Jehovah. (Koitosiek 23:19) komwae kole, Ma chito Kamuktaindet, kot 
komwa lembech; Anan weritab chi, kot kosik: Tos kagomwa, ak mayaei? 
Anan kagomwa, ama yaei kosulda? Ng’olyot age tugul kobun Jehovah, 
ko tilil, bo iman ago iyanaksei.

Bukuit Ne Tilil ko ma kitabutab atindenik kityo; sobe ago boisie (Hebranik 
4:12). Ye kisomani ak kibwati Sirutik, kigimitii kayanenyon, ak kileliiti 
kabwatutikyok, ak kigaigai mugulelwekyok. Ye kiyani Sirutikab Jehovah, 
ko chute ge boisionikyok ak imaninyin. Konu kalyet eng’ kwenutab bolet, 
ak kotook komie tuguk che ma togu. Ye kibendate eng’ arorutikyik, 
kenyoru imaninyin eng’ sobenyon.

MAONATET NE KIMWACHIN GE
Matin kaityon usonet ne tian, kong’etu Sirutikab Jehovah ko ole aung’en 
ge. Ki atech sobenyun eng’ Sirutik, ayani noto, ago anyun ang’anye 
sirutik, ago ma kitumduman eng’ kainetab Jesu. Amen!

TESETAB SOMANET
Isaia 55:11

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 12:12-14:11

KALOSUNET KO KABARTAETAB 
CHAMNYET

Betutab Mut, Arawetab Taman ak Agenge 14 

Tienwogikab Kalosunet 150:6
Ingolos Jehovah kiy age tugul ne tinyei kabuset. Olosu Jehovah. 

Kalosunet ko wolunetab muguleldo, koityi torornatet ak mieindab 
Jehovah. Kalosunet ne bo iman ko rong’u ge kobun muguleldo, ne 
igesunot ge eng’ kit ne u Jehovah. Ma tiendo kityo, anan ko kit ne kiyae 
eng’ betut age tugul nebo kanisa, kobaten nyolu ko kit ne tese tai eng’ 
chamnyet ak tokyinetab ge. Kalosunet ko atebetab sobet! In koek nito 
imanit eng’ inye ak gong’ung’.

Kalosunet koyaech kerikyin Jehovah, ak koyai Jehovah korikyech. Eng’ 
rikyinonoto kenyoru kimnatet, kalyet ak boiboiyet. Kalosunet kowisech 
eng’ keretab kewelutik, ak kegeer kimnatetab inendet ne konech tuguk 
che kimache. Kuure kogeny mitunetab Jehovah eng’ oret ne togu. Ye 
kilosu kechopchini Jehovah kecheretab Laitornatet, si kobit kondochi 
kebeberwek tugul chebo sobonwekyok.

Chamjin kiy age tugul ne iyae, eng’ kenyini bo kang’etietab sirimok koek 
kalosunet. Nyoljin inendet ma eng’ betutab kanisa kityo, kobaten eng’ 
betut age tugul nebo sobeng’ung’!

MAONATET NE KIMWACHIN GE
Alosu Laitoriandenyun. Kergei ngo eng’ tiendo, boisiet, konunet, anan 
ko saet, kalosunenyun ko kagochinet ne itabanat, ne tiinye kipsengwet. 
Haleluya!

TESETAB SOMANET
Tienwogikab Kalosunet 34:1; Isaia 43:21

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 14:12-17:13

WEKSEI IMAN KRISTO

Betutab Lo, Arawetab Taman ak Agenge 15 

Ng’ang’utiet 22:12
Ogeero, anyone achogu; ak aibu melektanyu si agochi chi age tugul 
ko u boisionikyik.

Ki ang’alal konyil che chang’ agobo nyonunetab Kristo, amu noto ko 
kayomisutiet ne tetat kosulda. (Boisionikab Che Kiyoktoi 1:11) komwaei 
kole, Tun nyonei Jesu nito, ne kagimut kwo kipsengwet kobunei 
oling’wong’. Wegunenyin bo ge ko ma tebut ngo tos nyone, kobaten 
nyone ou. Kimwachi Jesu alamalyenyin kole, anyone kogeny amutok; si 
ole ami omite ak okwek (Johana 14:3). Kayomisutioni kogonu kagaigaet, 
eng’ ng’onyut ne nyitat kaimutik.

Eng’ ichek chebo iman, ko ma nyolu kiywei nyonunetab Jesu, noto ko 
kamang’unenyon ne iberurot. Nyonunenyin ko ibu melekto, kaleelitet ak 
kiruoget. Lelut age tugul kilitite, ago ichek che kiiyan inendet kondoise 
eng’ torornatet. Agoi yoto ko nyolu keripsen, ak keigu chebo iman. 
(Matayo 24:44) kobwatwech kechobogen.

Weksei Laitoriat. Asae kenyorun ibo iman ye itu.

MAONATET NE KIMWACHIN GE
Asobe betut age tugul nebo sobenyun, ak koigeny eng’ kabwatutikyuk. 
Lewenenyun, kabwatutikyuk, ak boisionikyuk koboru chobetab ge, amu 
angen ale weksei Kristo kogeny! Haleluya!

TESETAB SOMANET
Romanik 2:6

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 17:14-19:42

ETU KAYANET ENG’ KAYUMETAB GE

Betutab Tisap, Arawetab Taman ak Agenge 16 

1 Tesalonikek 5:11 
Noto anyun ogaigaige okwege eng’ okwege, oteech ge okwege 
eng’ okwege, agot ko u ye oyae ak okwek.

Bandab Kanisa ko ma kit ne kiyae kityo, noto ko kit ne kinaito eng’ 
tamirmiriet, ago igimite kayanet. (Romanik 10:17) komwaei kole, 
Nyonei anyun kayanet eng’ kaset, ak nyonei kaset eng’ ng’olyotab 
Kristo. Kayumet age tugul kotinye kanetet ne leel, ne teeche ak koleelit 
kayanenyon eng’ Kristo. Kanisa ko ole ng’alalen Jehovah, kosoobi bik 
ak kogimite alak. Ibwatwech kole ma kimi achegen. (Hebranik 10:25) 
kocherech kole, ama kibagaktoi kituiyege achege eng’ achege…. ago 
kiteechinige; ak ko u noto kosiir, ko u ye ogeere ole rigu betut.

Kegas Jehovah kasarwek tugul, ko toretech ketonosen komie eng’ 
kasarwek che uen. Logoiwek che kigase, baornatosiek che kigeerjini ge, 
ak kayumetab saet, kogimitech eng’ tamirmiriet ak eng’ borto. Bandab 
Kanisa kolumdech eng’ imanit, ak kobwatwech kayomisutikab Jehovah, 
ak kocherech keegitun eng’ tililindo. Ma etu kayanet ko inegen, etu eng’ 
chang’indab bik.
Ng’any eng’ kuting’ung’ chamnyet ne itinyen mitunetab Jehovah, ak 
tokyinet ne imache ietu eng’ tugugab tamirmiriet. Ui kanisa.

MAONATET NE KIMWACHIN GE
Bandab kanisa ko kebeberta, ne ma kitokyin eng’ sobenyun. Awendi 
kanisa eng’ kagenet, ko achobot ageer kimnatetab kwong’et nebo 
Jehovah, eng’ kainet ne toror nebo Jesu. Amen.

TESETAB SOMANET
Hebranik 3:13

CHERSET KESOMAN BUKUIT NE TILIL ENG’ BETUSIEK 365
Somanetab rani: Johana 20-21; Boisionikab Che Kiyoktoi 1:1-2:13 

KABORUNOIKAB TISEIYWEK

Betutab Tai, Arawetab Taman ak Agenge 17 

1 Petero 2:5
ak okwek, che o koik che soptos, kiteechok oegu gotab tamirmiriet, 
oegu che boisiei eng’ tiseinatet ne tilil, si ogoite korosekab 
tamirmiriet, che taachaksei eng’ Jehovah eng’ Jesu Kristo.

Kaptisisietab tamirmiriet koboru tiseiywek, ole kindo kit nebo kamanut si 
kobiit kegonyit Jehovah. Eng’ kasarwekab arorutiet ne os, ko ki kiteeche 
kapkorosusiek amu eng’ kagochinoik che kibeele che tononjin kalosunet, 
sigunet ak tokyinetab ge. Eng’ kasarwechu keguurech kigoiten 
borwekyok, koek tiseiywek che sobe (Romanik 12:1).

Kalosuneng’ung’, kongoi ne itinye, ak kasarwek che iibe iboisiechi 
Jehovah, ko tiinye muguleldanyin, ak koteech kaptisisiet ne konu walutik. 
Ye igochini tuguk che ichame, menotet, saisiek, anan ko kiy age tugul, 
ibortoi teegisto ak kayanet. Kimwa Laitoriat Daudi kole, magochini 
Jehovah Kamuktaindennyu kagochinoik che kibeelei che ma agoite kiy 
(2 Samuel 24:24). Kapkorosusiek che bo iman ko mache tiseiywek che 
bo kamanut.

Kasetab it betut age tugul, lewenet kenyochin bik kat, otisiet anan ko 
kogoitoet, ko kagochinoik che nyamdut. Kindoi kebeberwekab banyekyok 
eng’ kaptisisiet. Boisiet age tugul ko mwaei kole, ma magenyun kobaten 
in koyaak mageng’ung’.

MAONATET NE KIMWACHIN GE
IAsobe sobenyun ko a tiseiywot ne sobe, ago angen ale mat ne bunu 
kipsengwet, ko lale eng’ koweekyuk. Tiseiywek che agochini Jehovah, 
koweekse ak kaberuret, ak bandab tai. Ilosun Kiptaiyat. Amen.

TESETAB SOMANET
1 Korintoek 3:16-17

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 2:14-4:37 

KAYANET KOTERTERI NYOGORIET

Betutab Aeng’, Arawetab Taman ak Agenge 18 

Pilipik 4:13
Amuchi ayai tuguk tugul eng’ inendet ne igimita..

Nyogoriet kobo ng’ony, kayanet ko bunu kipsengwet. Nyogoriet kogesu 
kimnatet, kayanet ko tese kimnatet. Ye ma kingen kit ne isubi eng’ 
sobet, keleweni kayanet, ma amu ma kigeere nyogoriet, kobaten kiyani 
Jehovah kosiir kaimutiet. (Isaia 41:10) komwae kole, ameiyweisie, amu 
ami koboten; amearogen, amu a Kamuktaindeng’ung’: agimitin; ee, 
atoretin. Kayanet koyani kole mitei Jehovah, ago tinye kimnatet ago tinye 
kamuget. 

Kiborien Daudi Goliat eng’ kayanet. Ye kibotani bik alak, ko kiiyan Daudi 
Jehovah. Kichame komwa Jesu kole, mat iarogen; iyan kityo. Kayanet 
kogere kut nyogoriet, amu tononen kyomisutikab Jehovah. Mwaei 
nyogoriet kole “nda lelen?” Ago mwaei kayanet kole, “Agot nda lyonen, ko 
mie Jehovah!” Ye kiwendoti Petero eng’ baragutab bek, ko kitoreti inendet 
kayanet, kobaten kiilis inendet amu eng’ nyogoriet. 

Tokyiin konyeguk Jesu, ago isto ge anyun nyogoriet. Etu kayanet ye 
igase ak ibwati Sirutikab Jehovah. Ye itese tai inae inendet, ko tese tai 
koisto ge nyogoriet!

MAONATET NE KIMWACHIN GE
Ang’alali kayanet, abwati kayanet ak asobe kayanet. Imuchi koit 
nyogoriet kobaten awolunen kayanet. Amu angen ale ma konon Jehovah 
tamirmirietab nyogoriet, kobaten kigonon nebo kimnatet, chamnyet ak 
kabwatutik che litit, eng’ kainetab Jesu! Amen.

TESETAB SOMANET
Josua 1:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 5:1-7:29

KOGOITOET KOYOTE KABERURET

Betutab Somok, Arawetab Taman ak Agenge 19 

Kalewenaik 19:17 
Inendet ne rire kibananiat ko kabesendochi Jehovah, Ak kiyaakyin 
inendet kogeny eng’ boisiennyi ne mie.

Kogoitoet ko boisiet eng’ tamirmiriet, ne yaate kaberuret kobun 
kipsengwet. Eng’ (Luka 6:38), koneeti Jesu kole, ogoite, si tun kegonok…
Ye kigoite eng’ chamet, ko ka kiyaatyi ge kegonech eng’ chang’indo. 
Kogoitoet ko ma nyolu kityo kole si kegonin, kobaten walu Jehova eng’ 
chang’indo, koityi mugulelwek che igoito eng’ chang’indo. Ye inaite igochi 
boisionikab Jehovah, ko yaataksei kurgotik che kanapten iwe komoswek 
che mi barak.

Kaberuret ne isubi kasarwek che chang’ ko ma rabisiek. Imuchi konyo 
kou kalyet, nyorunetab tuguk che imache, boroinwek, anan ko ripset. 
Agot mosoget ne kiigoito sendeisiek aeng’, ko kiibaibai Jesu amu kiigoito 
tugul che kitinye (Mariko 12:41-44). Indo kamanut Jehovah muguleldo 
ne igoito, kosiir kit ne ten che koigoito. Kogoitoet koisto kerenyon nebo 
rarunet, ak keityi chang’indo, ak kobwatwech kole Jehovah ne konu, ama 
benki, anan agot ko boisiet ne kiyae. Igoiten anyun ak iyan kole konin 
Jehovah.

MAONATET NE KIMWACHIN GE
Kogoitoenyun kasarwek tugul ko konyiti Jehovah, ak kolaal kaberuretab 
tamirmiriet eng’ sobenyun. Kogoitoenyun ko ma kabetet, kobaten noto 
ko kolet. Agese eng’ ng’ony, ak eng’ koigeny, eng’ kainetab Jesu! Amen.

TESETAB SOMANET
2 Korintoek 9:6-7

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 7:30-9:22

RAHISI KOSOBET

Betutab Ang’wan, Arawetab Taman ak Agenge 20 

Johana 6:2
Ak kiisub inendet tuiyet ne o, amu kigeer kaborunoik che kiyachi 
che miandos.

Olda tugul ole kiwo Jesu, ko kiisub inendet kosoobet. Kosoobet ko kima 
kit nebo besio, kimi kwenutab otisienyin. (Matayo 4:23) ko mwaei kole, 
kiwendoti Jesu eng’ Galili komugul, kosobooti che tinyei korotwek alak 
tugul ak mianwek alak tugul eng’ bik. Tugul ko kima kobarta kimnatet, 
kobaten ki kobarta rirenetab Jehovah. Kiyat Jesu konyek che koriotin, 
kong’eet che kigobek ak kosoob kayumanikab bik. Kaborunoikyik ko 
boisionikab rirenet, che iboru kole rireen mising Jehovah nyalilwogikab 
bik.

Eng’ mieindanyin, ko kigonech Jehovah kimnatetab kosoobenyin. Eng’ 
kanisenyon ko ki kegeer koborunoik che ma iitoksei. Rahisi kosoobet ye 
kiyai eng’ kayanet eng’ kainenyin!

Kobogoriot ne kimandae korotikyik, ko kitiiny ngorietab Jesu, ak kisob 
inendet eng’ yoto. Ibwatwech noto kole ye bois kayanet, kowalu Jehovah. 
Ma on Jesu chi age tugul ne kinyo eng’ kayanet. (Hebranik 13:8) ko 
mwae kole, Kergei Jesu Kristo eng’ amut ak ra, ak agoi koigeny. Che 
kiyai kasarato koyaei agot nguni.

MAONATET NE KIMWACHIN GE
Ang’anye ak amwae rani ale, ng’wanindo age tugul komanda eng’ 
sobenyun. Ko a lakwetab Jehovah, ko bortanyun ko Hekalutab 
Tamirmiriet Ne Tilil; ago anyun aesioi miondo! Amen.

TESETAB SOMANET
Matayo 14:14

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 9:23-11:30 

NG’ATUTIET NE O ENG’ NG’ATUTIK

Betutab Mut, Arawetab Taman ak Agenge 21 

Kalewenaik 10:12
Ing’eeti wechet boriosiek: Ago tuchei chamnyet bistaosiek tugul.

Ye kin keteebe Jesu kelenji, tos ng’atutiet ainon ne o eng’ ng’atutik, 
ko kiwol kole, Cham Kiptaiyat Jehovah neng’ung’….. Cham chitab 
kokweng’ung’ ko u ole ichamdoige (Matayo 22:37-39). Chamnyet ko ma 
kasutietab borto kityo, kobaten chamnyet ko ng’atutiet. Mache boisiet, 
tokyinetab ge, ak kabegechinetab ge. Chamnyet ko ma weche chi. 
Konu walutik ak kalyet, kosobet, ak kotuiyo bik eng’ ng’onyut ne nyitat 
besiosiek.

Ma ineet Jesu agobo chamnyet kityo. Kisop eng’ chamnyet. Agot eng’ 
kimurtoiyot ko kisa kole, ee Kwandanyun, nyochin kaat ichek. Kiwolunen 
yaityo chamnyet, ago mache ak achek keyai kou noto. Chamnyetab 
Kristo ko muito, mie, ma nyumnyum konerech, ak magonori kachililutik. 
Bo kwong’et ago bunu kityo Jehovah.

Toretech Tamirmiriet Ne Tilil kechamisie kosiir ole kimuktoi. Chamyenyin 
ko atebenyon. In kotook anyun chamnyoni eng’ sobeng’ung’, gong’ung’, 
katunisieng’ung’, mung’areng’ung’, ak chorwanding’ung’. Chamjin 
chamnyet koranda ge, eng’ kenyini bo ichek che ing’etie sirimok!

MAONATET NE KIMWACHIN GE
Aleweni chamnyet eng’ sasisiet. Ye awendoti eng’ chamnyet, abortoi 
muguleldab Jehovah, ak asuldaen boisienyin, ak aboru ale menye 
orinyun inendet ne toror, noto ko Jehovah inendet! Amen.

TESETAB SOMANET
1 Petero 4:8

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 12-13

SAET KO OLE AMWECHINI

Betutab Lo, Arawetab Taman ak Agenge 22 

Kolosaik 4:2
Ogiilige kotugul eng’ saet, oripsei eng’ noto koboto kongoi;

Sobet ko ibu usonaik che iime bik kabwatutik, borto, agot tamirmiriet, 
kobaten saet ko ole kinyorunen toretet ak kimnatet. Jehovah ko ole bunu 
toretenyon ak kimnatet, toretindet ne negit ye mi nyalilda (Tienwogikab 
Kalosunet 46:1). Eng’ saet kechute ole mi Jehovah, ak kenyoru kalyet 
ne ma kinyoru eng’ ng’ony. Ye nyigis nyogoriet, kogaigai mugulelwekyok 
saet. Ye mengen kiy ne kiyaei, kotoretin saet eng’ ole itokyini ge. Kimwa 
Daudi kole, ye kagotanui muguleldanyu: Imutya ruandet ne koi kosiira 
(Tienwogikab Kalosunet 61:2). Ruandanato ko Kristo, ago toretech saet 
keityin inendet eng’ nyiganatet.

Ye chang’ usonaikab sobet, kotoretech saet keityin inendet ne itonosie 
usonet eng’ nyanjet. Igochin inendet kaimutiguk amu chobot kotoretin. 
Mat iweech let eng’ nyogoriet, mwechin saet. Ma lo inendet eng’ 
tuugeng’ung’.

MAONATET NE KIMWACHIN GE
Asae, angen ale saet kondoenan, ak kolitit ole abunoti ak kobelisiewon. 
Ma konu ge amu eng’ saet aterterisiei, eng’ kainetab Jesu! Amen.

TESETAB SOMANET
Epesoek 6:18

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 14:1-16:10

BOISIENYON

Betutab Tisap, Arawetab Taman ak Agenge 23 

www.goodnewsdailydevotional.com

Tienwogikab Kalosunet 96:3 
Omwaite torornatennyi eng’ bororiosiek, Ak boisionikyik che 
kikwong’e eng’ bik tugul.

Kayomisut ne letunen ne kigo Jesu ko ki ng’atutiet ne o. “Oba ng’ony 
komugul, oamjinote logoiywek che miach bik tugul….” Boisionito ko 
ma bo kityo che kiyoktoi, maotik, amdoik, anan ko konetik; kobaten bo 
Kristianindet age tugul ne kuuren Jesu Kiptaiyat. Boisionoto o, kogochin 
maget kayanenyon. Ma kisoruech si kobiit kibur kityo eng’ kanisa, kobaten 
keityin ichek che betyotin (Mariko 16:15). Logoiywek che miach ko ma kit 
ne kicheren bik, kobaten choto ko logoiywekab mieindab Jehovah, che 
wale sobonwekab bik.

Sorunetab sobonwek kobwanji Kristo komache tokyinetab ge. Ole o 
koyaaksei eng’ ng’alalet, chorwandisiek, ak sobetab betut age tugul. 
Kinyor bik Jesu eng’ ole kiramen bek, eng’ gorikwak, eng’ oret, ago kiityi 
choto tugul eng’ chamnyet. Kimwa Jesu kole, ami koboten kasarwek 
tugul. Mitunenyin kogimiti kasenyon bo it. Chobe mugulelwek Tamirmiriet 
Ne Tilil, konu nyiganatet, ak kotoretech eng’ sirutik. Memitei inyegen, tes 
tai iwal sobonwek kobwanji Kristo.

MAONATET NE KIMWACHIN GE
Waletab sobonwek ko ma nyigisindo eng’ ane, kobaten anyorunen keljin. 
Atoretii Jehovah eng’ Sorunetab sobonwek, komong’unen mesundeto ak 
koityi bounatenyin nebo lapkeiyet. Mamitei anegen, kiwale sobonwek ak 
Jesu! Haleluya! Amen.

TESETAB SOMANET
1 Ateptab Betusiek 16:24

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 16:11-18:28

TILU KIY KASETAB IT

Betutab Tai, Arawetab Taman ak Agenge 24 

Tienwogikab Kalosunet 25:10
Chamnyet ne tala ortinwek tugul che bo Jehovah ak ko bo imanit. 
Eng’ ichek che ribei kayomisennyi ak baornatosiekyik. 

Chang’ che kase ta mong’ji ichek Jehovah, kobaten ma chang’ che 
iyani kogas it eng’ kasarta ne nyolu. Ago anyun ye kigochi ge Jehovah, 
kegeere kimnatenyin. Kasetab it ko oret ne kinyorunen Jehovah. Kasetab 
Sirutik ko ma yome. Ngot imache walutik, isub Sirutik. Kasetab it koyate 
ng’ang’utik. Kigas it Abraham Jehovah ak kogoito Isak, ago eng’ yoto 
ko kigeer mengit ne kanam sondit kuinoikyik, ak kinyor ng’ang’utiet kole 
Jehovah ne konech tuguk che kimakyini ge!

Kasetab it koyae tuguk che bo kawaida kobunji kwong’et. Kigas it Petero 
Jesu ak kochorta regereiywek, ak kinam njirenik chebo kwong’et. 
Nyoruech Jehovah eng’ ole ite kayanenyon. Agot ye ma togu komie ole 
kebendi, kotoretech kasetab it eng’ kwong’utik kobun kipsengwet. Ma 
keere Jehovah kaguiyet, mache iyan inendet. Ye iwendote eng’ kasetab 
it, inyoru ripset, chang’indo ak maget. Inde kamanut anyun kasetab it, 
amu inaami kaberuret.

MAONATET NE KIMWACHIN GE
Ageerjini ge Jehovah komie; agase it inendet eng’ iman. Ye agase 
it sirutikyik, koyataksei kurgotikab kwong’utik eng’ sobenyun. Ilosun 
Kiptaiyat! Amen.

TESETAB SOMANET
Komong’u 19:5

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 19-20



58

KALYET AK NYIGANATET
ENG’ JEHOVAH

Betutab Aeng’, Arawetab Taman ak Agenge 25 

Matayo 7:24-25
Noto anyun age tugul ne kasei ng’alechuchuk, ak koyai, kiyanie 
chito ne ng’om, ne kiteech gonnyi ruandet barak: … ama iluul: amu 
kigiteech ruandet barak.

Ye kiyan Sirutikab Jehovah, kenyoru kalyet nebo kwong’et, ak nyiganatet 
ne ma kitumdumi. Ki ageer konyil che chang’ ale, kayomisutikyik ko 
toloitab mugulelwekyok, ak kabwatutikyok eng’ kasarwek che uen. 
Rong’u ge kalyet ye kilewen kiyan kit ne mwaei Jehovah, agobo kit ne 
kigeere anan kegase. Ye ityech nyogoriet, kogimitech Sirutikab Jehovah. 
“Meyweisie” ko ma ng’olyotab kaiyweisiet, noto ko ng’olyot ne kinyorunen 
borotet ak kabelisiet. Iyan Sirutikyik si kobiit koeet kayaneng’ung’.

Nyiganatet kenyorunen naet kole, Ng’olyotab Jehovah ko ma weeksei 
buch. Ngot ko kimwa Jehovah, ko yaei kou noto. Kiboisien Jesu Sirutik 
koterteer bunyot. Agot ak achek ye kitononi eng’ Sirutik, kiterteri 
konunetab ge ak kaberberisiet. In koek Sirutik toloitang’ung’ eng’ usonet 
age tugul. 

MAONATET NE KIMWACHIN GE
Ang’alali Sirutikab Jehovah, ayani ak asobe eng’ sirutik, menye orinyun 
eng’ chang’indo! Tononot muguleldanyun, eng’ imanitab Jehovah ne ma 
walaksei; atinye kalyet ne ma kitumdumi ak nyiganatet! Amen.

TESETAB SOMANET
Epesoek 6:17

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 21:1-23:25 

KALOSUNET KO WALE 
KERENG’UNG’

Betutab Somok, Arawetab Taman ak Agenge 26 

Tienwogikab Kalosunet 66:4
Tun ilosun ng’ony komugul, Ak kotienun; Tienjin kaineng’ung’.

Kalosunet kowale kereenyon nebo tugukab ng’ony, koityi tugukab 
kipsengwet. Ye inaam konyigisit sobet, kobwatwech oindab Jehovah, ak 
mieindanyin. Nganda ki kibir Paulo ak Sila ak ketorchi korgoret, ko kisa 
ichek ak kolos Jehovah. Kalosunenywa ko kiyai kobiit kwong’utik; kiing’eti 
sirimokwak katumdumet, ak koyaat kurgotikab korgoret. Kalosunet ko 
ma konu kaberuret kityo, noto koboru kayanet eng’ kaimutik. Ma utyen 
kaimutik, wale kaimutik eng’ kaguiyet kole ng’o Jehovah.

Ye kiote konyekyok eng’ kalosunet, kinaami kiming’ine kewelutik, ak 
kitoror Jehovah. Kalosunet ko tokyin kerenyon ole bunu toretenyon 
(Tienwogikab Kalosunet 121:1-2), ak kowal ole kimitei koboto irinyon. Ye 
kigeere torornatetab Jehovah, kewalech kou eng’ kergeindanyin. Ma u 
kasartab tiendo kityo, kobaten noto ko kasarta ne wale sobet! 

MAONATET NE KIMWACHIN GE
Ang’ate ale bitu kasarta ne leel ye alosu Jehovah. Ye alosu Jehovah, 
aleliite kabwatutikyuk, alititi muguleldanyun, ak abwatyini sobondanyun 
ale, ta ko mitei Jehovah kecheretab Laitornatet! Amen.

TESETAB SOMANET
Tienwogikab Kalosunet 117:1

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 23:26-27:8 

ISULDO MAGETAB JEHOVAH

Betutab Ang’wan, Arawetab Taman ak Agenge 27 

1 Korintoek 1:8 
Ne igimitok agine agoi let, ko motinye kiy ne kiruogunenok eng’ 
betutab Kiptaiyandennyo Jesu Kristo; 

Sobet ko nyiitat tuguk che teerjin, kobaten tononot magetab Jehovah 
(Kalewenaik 19:21). Kit ne magun Jehovah ko ma imuchi kotonosi chi, 
anan kotonosi lelutiet, anan agot ko kiy age tugul. Magenyin ko tese tai 
eng’ kasarwek tugul, eng’ kaberuret ak eng’ boriosiek. Bandab Josep 
kong’eete keringet agoi kaplaitoriat ko ki ui, kobaten kiisuldaen magetab 
Jehovah ak kosor emotinwek.

Magetab Jehovah ko ma kele sobet ne mamitei kewelutik; kobaten noto 
ko sobet ne tinye kamanut. Boisien tuguk tugul Jehovah, agot kewelutik, 
si kobiit kosuldaen magenyin eng’ sobeng’ung. Ye igase ibetot anan ko 
iletunot, ibwat kole tomo koutyen Jehovah tetutikyik eng’ sobeng’ung’. 
Inendet ne kitoi boisiet ne mie eng’ okwek, koyaei kosulda (Pilipik 1:6). 
Mat ichokyi Jehovah, kasartanyin ko ititayat. Magenyin eng’ sobeng’ung’, 
mung’areng’ung’, gong’ung’ ak rabisieguk ko ng’ochat eng’ Kipsengwet; 
isuldoi anyun!

MAONATET NE KIMWACHIN GE
Angen ale tinye kamuget Kamuktaindenyun. Ayani kamugenyin koribwon 
sobenyun nguni, ak ole atokyini ge. Ageere kasuldaet ago awendi ole 
atokyini ge eng’ kabelisiet! Haleluya!

TESETAB SOMANET
1 Tesalonikek 5:24

CHERSET KESOMAN BUKUIT NE TILIL ENG’ BETUSIEK 365
Somanetab rani: Boisionikab Che Kiyoktoi 27:9-28:31; Romanik 1:1-15

SIIRE SOBENG’UNG’ NE KIGOSIIRTO

Betutab Mut, Arawetab Taman ak Agenge 28 

Tienwogikab Kalosunet 103:12
Ko u ye loochin kong’asis ak cherongo, Ko u noto kigoistoenech 
chalwogikyok kolooegitu.

Matin koya ne tian ole kiibunu, ko konu mieindab Jehovah kanamet ne 
leel. Ngo mi chi age tugul eng’ Kristo, ko kigeyai inendet koek chito ne leel: 
kagosiirto tuguk che bo keny; ogeero, kagoek che leelach (2 Korintoek 
5:17). Mieindab Jehovah koyaei nito komugak. Ma imuchi koetenen 
sobeng’ung’ nebo let, ileelite sobeng’ung’ mieindab Jehovah. Sobetab 
Paulo ko kaborunet ne yamat. Kiinyaliili ine Kristianik, ago kinyor mieindab 
Jehovah eng’ oret kowendi Damasko, ak koek teretab kimnatet eng’ 
Jehovah.

Mieindab Jehovah koityin mesundeito, ak kogochi lapkeiyet. Ma meto 
kachililutik, konu katiaget (Romanik 3:24). Mamitei kachililut ne o mising, 
mamitei kabutet ne o, ak mamitei rirtaet ne nyigis ne ma imuchi kotuch 
mieindab Jehovah.

Mieindab Jehovah koyaei ng’waninwek koek baornatosiek, ak koyai 
kabutosiek koek tononetab kamang’unet. Ye itaach mieinoto, ko ma kegerin 
eng’ tuguk che kiiyai, kobaten kigerin eng’ tuguk che kiyaun. Meten tuguk 
che kigosiirto, ak iboiboenji katiaget eng’ kenyini bo kang’etietab sirimok!

MAONATET NE KIMWACHIN GE
Ang’anye eng’ nyiganatet ale konon mieindab Jehovah kanamet ne leel, 
ak sobet ne itororot eng’ tai. Haleluya!

TESETAB SOMANET
Hebranik 4:16

CHERSET KESOMAN BUKUIT NE TILIL ENG’ BETUSIEK 365
Somanetab rani: Romanik 1:16-5:11

BOUNISIET KO BOISIET
KOBUN KIPSENGWET

Betutab Lo, Arawetab Taman ak Agenge 29 

Ng’ang’utiet 5:10
ak kiiyai ichek koek bororiet ak tisiik eng’ Jehovah nenyo; ak 
kobounisiei eng’ ng’ony. 

Bounisiet ko ma kit ne kitau bik, kobaten noto ko boisiet kobun Kipsengwet. 
Eng’ (Taunet 1:28), ko kiiberur Jehovah Adam ak Awa kolenji “obounisie”. 
Kima ko somet kobaten ki ng’atutiet kobun yaindet. Kebounis ko kindochi 
ak ketononji. Noto ko kamuget kindochi, keteech ak kerib emet. Iboru 
noto atebetab Jehovah eng’ oring’ung’, ko I ribindet eng’ ng’ony. Sop kou 
chi ne ki kigochi bounisiet kobun kipsengwet.

Bounisiet ko ma bo inyorunen keljinaikab kaulet, kobaten bo tesetab tai 
nebo bounatet. Mache Jehovah kindoisen eng’ chamnyet, ak tililindo, ak 
keboisiechi bik eng’ kandoinatet (Tienwogikab Kalosunet 8:6). Kergei ngo 
mung’aret, somanet, otisiet, anan ko gong’ung’, ko ki kiguurin indoise. 
Ma kiyain ogergeitu ak bik, kobaten ki kiyain itonon ak ing’eet bik alak, si 
kotook torornatetab Jehovah eng’ ng’ony komugul!

MAONATET NE KIMWACHIN GE
Atinye kimnatet; ki kiilan andoiso. Kabwatutikyuk, eunekyuk ak 
ng’alekyuk ko tinye kawiset. Mitunenyun ko konu kalyet, ak togunet. 
Ago anyun ang’alali eng nyiganatet, angen ale tion kipsengwet aboi ole 
amitei, eng’ kainet ne toror nebo Jesu! Amen.

TESETAB SOMANET
1 Petero 2:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Romanik 5:12-8:25

KABORUNOIKAB KAGESUNET

Betutab Lo, Arawetab Taman ak Agenge 30 

2 Timoteo 3:1
Ago nai ni ile bwanei eng’ betusiek che bo let egosiek che bichien. 

Kigo Jesu kaborunoik chebo betusiekab let, si kotoretech kechobogen. 
Eng’ (Matayo 24:6-8), ko king’alalen boriosiek, rubosiek, ak maotikab 
lembech, choto ko kaborunoikab betusiekab let. (2 Timoteo 3:1-5) 
koboru yaityet ne mi ng’ony: Amu egu bik che chamegei ichegei, che 
chamei siling’isiek, che ichaugei, che mendos, che boisie chemereret, 
che ingeleljin sigikwak, che matinyei kongoi, che ma tililen, choto tugul 
ko tese tai rani. Kobaten moarogense amu kaborunoichoto, kobwatwech 
keripsen eng’ tamirmiriet ak keng’etu eng’ Sirutik. 

(Matayo 24:14) kocherech kole agot eng’ kwenutab choto tugul, ko tese 
tai kiamdoi Logoiywekab bounatet. Ko ki Kristianik, ko nyolu keng’etun 
eng’ Sirutik, kigimit saet ak kenyiganitu eng’ baornatet.

Mat iywei kaborunoik, chamjin kogimit kayaneng’ung’. Ibwatwech kole ma 
tian kasarta, ago nyolu kesor sobonwek. Kaborunoik ko ma kagesunet, 
kobaten iborun weegetab Sorunindenyon eng’ torornatet, ak kanametab 
torornatetab koigeny, eng’ ichek chebo iman, ko anyun iboiboenji eng’ 
kenyini bo che ing’etie sirimok!

MAONATET NE KIMWACHIN GE
Achobot ago abaibai amu angen ale sobe Sorunindenyun. Achobot 
andoita awo kipsengwet eng’ ye weeksei Kristo! Haleluyah!

TESETAB SOMANET
2 Petero 3:3

CHERSET KESOMAN BUKUIT NE TILIL ENG’ BETUSIEK 365
Somanetab rani: Romanik 8:26-11:24

AMEIIMGE

Betutab Tai, Arawetab Taman ak Aeng’ 1

Johana 14:26
Ago inetok tuguk tugul Kagaigaindet, Tamirmiriet ne Tilil, ne iyogu 
Kwanda eng’ kainennyu, ak kobwatwok tugul che kaamwawok.

Iboru chigilet kole kasutikab kereretab met, koityin bik che chang’ eng’ 
arawet ne letunen nebo kenyit! Kisich ng’amotik kole walawaletab ge 
nebo kasarwek, komuchi koim kabwatutikab bik milionisiek eng’ ng’ony, 
kioto kiguuren “Seasonal Affective Disorder” (S.A.D). Ko I lakwetab 
Jehovah, ko ma nyolu ichamji kiy age tugul eng’ ng’onyuni, kotononji 
boiboiyeng’ung’ eng’ Kiptaiyat! 

Kaset ne uon imitei inyegen ametinye choronok, kobo bik che ma ingen 
konunotiot ne ki kigochi icheget buch, eng’ kasarta ne kinyor Kristo. Itinye 
chorwet eng’ Tamirmiriet Ne Tilil; inendet ko kagaigaindenyon. Kigonin 
Jehovah kandoindet nebo kebeberwek che uen eng’ sobet, ma chorwet 
kityo, kobaten igimitin eng’ kasarwek che imakyini ge.

MAONATET NE KIMWACHIN GE
Magoi ang’etu anegen! Atinye chorwet eng’ Tamirmiriet Ne Tilil. Igaigaaan 
ye amakyini ge. Mamitei kiy ne imuchi kobeetwon kit ne ayae! Amen.

TESETAB SOMANET
1 Korintoek 6:19

CHERSET KESOMAN BUKUIT NE TILIL ENG’ BETUSIEK 365
Somanetab rani: Romanik 11:25-15:33

ATEBET NE TIRIRENEN TARITIK

Betutab Aeng’, Arawetab Taman ak Aeng’ 2

Luka 22:32
Ago kiasa agobo inye, si mabek kayaneng’ung’: ak ye kaiwalage, 
igimit che otupche.

Ole o eng’ taritik che bendi banda ne lo kou batainik, ak sugurusiek che 
tinye kuinoik, ko chame kotirirenso eng’ atebetab V. Atebanoto kotoreti 
taritichoto, kogonor kimnatet ak koyai bandanywan konyumnyumit. Toreti 
kora taritichoto kochakta eng’ tirirenenywa. Eng’ bounatetab Jehovah, ye 
kibe eng’ kibagenge, ak maget agenge, ak che kitupche eng’ Kiptaiyat, 
ko toretech kechakten eng’ tirirenenyon! 

Iboruech Sirutik kole ko ki lagokab Jehovah, kigimite Bortab Kristo 
ye kitoretii ge eng’ saet. Kou ye boisien taritik kimnatetab kibagenge, 
komandaen koristo ne use, ko kaniset ne iyomot ge ko ma iterteri 
boriosiekab bunyot. Eng’ rani ilewen igimit lagokab Jehovah eng’ saet, ak 
igeer logoek kotoogu eng’ sobeng’ung’.

MAONATET NE KIMWACHIN GE 
Agimite che kitupche ye amaoteni! Ma sobe sobet ne itabanat eng’ bortab 
Kristo, ama ityon borietab bunyot. Kibagenge ko keljinenyun! Amen.

TESETAB SOMANET
1 Korintoek 1:10

CHERSET KESOMAN BUKUIT NE TILIL ENG’ BETUSIEK 365
Somanetab rani: Romanik 16; 1 Korintoek 1:1-4:13 

TESE TAI SOMANET

Betutab Somok, Arawetab Taman ak Aeng’ 3

1 Petero 2:2
Omach mising’ chego che bo ng’omnatetab tamirmiriet, che 
matinyei ng’alset, ko u manyurunik, si kobiit onerie agoi yetunet;

Ib kasarta ibwat kasarwek che ki imi sugul, kasarta age tugul ne kiigesu 
kenyit agenge, ko ki igase ko uon ka iit barak eng’ kaguiyeng’ung, ak 
konyasin tuguk che leelach eng’ kenyit ne isubi. Kit ne iime Kristianik 
che chang’, ko ye kanyor kaguiyet kot koit uyan, ko ma kochobe ichek 
kasarta ne tesen tai somanetab tugukab Jehovah, ak kong’et ichek eng’ 
ole ibwati kole kinai tuguk tugul.

Mwawech Petero ne Kiyoktoi kole kou ye makyin ge lagok chego, ko 
nyolu aginye imakyi ge chegab Sirutik, ko I lakwetab Jehovah. Kou ye 
igimite chego kowek ak kogochi kimnatet lagok, kogonin aginye kimnatet 
Sirutikab Jehovah, ne toretin iteeren borietab bunyot. Ineet ke itabaan 
kasarta ne isomane Sirutik che Tililen, ak koeet Kabwatutiguk ak 
Tamirmirieng’ung’ eng’ noto!

MAONATET NE KIMWACHIN GE 
A ratat ak kimnatetab Sirutikab Jehovah, che ma tinye lelutik, ago iboru 
noto kole atinye kamuget aistoege yomutikab oindet! Abelisiei rani! 
Amen.

TESETAB SOMANET
2 Petero 3:8

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Korintoek 4:14-7:40

KIT NE MI MESET

Betutab Ang’wan, Arawetab Taman ak Aeng’ 4 

Tienwogikab Kalosunet 23:5
Iitoi meset eng’ tainnyu eng’ ole mi bunikyuk: Kaiile metinnyu 
mwaita; kagonyi kikombennyu kot kong’irtagei.

Lelut ne mi eng’ Kristianik che chang’, ko kobwat kole kaming’inetab 
ge, ko kesop eng’ bananda ak rorunet. Ago anyun ko magun Jehovah 
borotet! Bukuit Ne Tilil ko ma ng’atutik kityo chebo sobet, kobaten tinye 
arorutik che toretin inyoru borotet. Ye iboisien imanit ne mi Sirutik, inyoru 
kimnatet ne toretin iterteer bunyot, ak isulde eng’ tainyin!

Sirutikab rani koboru pichait ne togu komie: Iitoi Jehovah meset eng’ 
taing’ung’, eng’ ole mitei buniguk! Eng’ mesanato ko mi kalyet ne 
ititayat, boiboiyet, chang’indo ak katiaget. Mesetab Jehovah ko mamitei 
murmuranik, kobaten nyitat amitwogikab mieindo! Kit ne kararan mising 
ko iitoi eng’ taitab ichek che igeni kabuteng’ung’! Ki kiyain iegu kabelindet; 
mat ichamji kiy age tugul kochuchu ole kiindein Jehovah!

MAONATET NE KIMWACHIN GE 
Iitewon Jehovah meset eng’ taitab ichek che ma iyanon. Mieindo, 
boiboiyet ak borotet ko mi meset; ma roruon kiy! A kabelindet eng’ Kristo! 
Amen.

TESETAB SOMANET
Johana 10:10

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Korintoek 8:1-12:11

ITIK CHE MATA KOSTO

Betutab Mut, Arawetab Taman ak Aeng’ 5

Johana 10:27
Kasei kutinnyu kechirekyuk, ak angen ichek, ak kosuba:

Ng’anda iyani bik che chang’ kole eng’ kotugul kole, yome Jehovah 
kong’alalji lagokyik, ak ma magen kiy kaniset, rangiat, anan ko kenyisiek, 
ko chang’ Kristianik che soptos sobet tugul ama ng’alalji Jehovah. Tos 
iboru nito kole kimwa Sirutik kit ne ma tinye nyigisindo? Achicha ma u 
noto! Chamwon aaror. 

Eng’ bik che mata kose komie itikwak, ko mitei tuguk che kindo itit, si 
kobiit kotoret kotes tuuget. Tuguchoto koname sautisiek ak kotes kwo 
barak, si kobiit kogas ichek che mata kosto komie.

Nganda mutyin chito ne ma kosto sautisiek che chang’, ko makyin ge 
anyun ichek tuguk che boisien kotes sautit, si kogas komie. Kou noto 
agine ko ng’alali Jehovah kotugul, imakyini ge kityok Sirutikyik kolititun 
itiguk, si kobiit igas inendet komie! Chut anyun oritab Sirutik ak ilit 
tamirmirieng’ung’, si kobiit kogas komie Kutitab Jehovah.

MAONATET NE KIMWACHIN GE 
Tese tai kong’alali Jehovah! Aboisien Sirutikyik achob anyun itikyuk si 
kobiit kogas inendet. Mabutii! Amen. 

TESETAB SOMANET
Matayo 13:15

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Korintoek 12:12-15:28



69

CHITAB SIRUTIK 

Betutab Lo, Arawetab Taman ak Aeng’ 6

Epesoek 6:17
Ak onam kutwetab yetunet, ak rotwetab chok ne bo Tamirmiriet, 
noto ng’olyotab Jehovah:

Urerietab rotwetab chok ko ureriet ne naat mising, ago tegisot eng’ 
kenyisiek che chang’. Ye kisirjin Paulo kaniset ne kimi Epesoek kolenji, 
Sirutikab Jehovah ko rotwetab chok nebo Tamirmiriet, ko kimwae agobo 
kimnatetab Sirutik. Iboru noto imanit nebo kamanut eng’ Tamirmiriet. 
Kaimutik che chang’ che inyoru eng’ betut age tugul, ko amu meboisien 
Sirutik kou karik che iborien kimnatosiekab oik.

Sirutik ko siire ng’alekab cherset kityo, che mi kitabut ne ki kilumen 
magatet, tinye kimnatet ne ng’eme oik. Imuchi itil komie boriet age tugul 
ne ibun oik, ago machilili.

Ko I lakwetab Jehovah, ko nyolu itaban kasarta ne iboisien ak ineten ge 
Sirutikab Jehovah, si ing’omitu eng’ noto; I CHITAB SIRUTIK!

MAONATET NE KIMWACHIN GE 
A chitab Sirutik. Aibe Sirutikab Jehovah koba boriet. Atinye kimnatet atil 
ak amandaen tetutikab bunyot! Atokyini ge aboisie Sirutikab Jehovah 
komie eng’ betutab rani! Amen.

TESETAB SOMANET
Hebranik 4:12

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Korintoek 15:29-16:24; 2 Korintoek 1-2 

OLE KILANYEN NDEGEIT

Betutab Tisap, Arawetab Taman ak Aeng’ 7

Matayo 25:1-4
Kiyanie anyun bounatetab kipsengwet bergeinik taman, che kiib 
taisiekwak, koba kotorokta sandetab katunisiet. Ki berberen 
mutu eng’ ichek, ak ki ng’omen mutu. Amu ye kingoib che berber 
taisiekwak, ko ma ipto ichek mwanik: ago kiib che ng’omen mwanik 
eng’ chuboisiekwak koboto taisiekwak.

Kristianik che chang’ komwae kole, igu che tai kotogosta kipsengwet 
ye weeksei Jesu. Ago ma chang’ che ibwati kole, ne tos yaak ye ng’et 
ichek. Nan aarowok. Ye imache ilany ndegeit iole tigitit nebo ole iwendi, 
ak saisiek che iwendien. Kobaten ye meitite ole kilanyen eng’ saisiek 
che choto, komuchi kometen ndegeinoto. Kou noto agine ye mewe 
Kipsengwet eng’ banda ne tai ko mitei kit ne isubi.

Eng’ kalewenoni, konyigisi mising Kiptaiyat Jesu, kamanut ne nyolu 
kechobok eng’ tamirmiriet, kiirogen lewenetab bergeinik koriib taisiek ak 
mwanikwak. Ki inyigis kora kamanut ne nyolu otinye chorwandit ne mie 
ak inendet. Nyolu ko ichobot kasarwek tugul agobo nyonunenyin; mache 
kenyorun iyaei boisietab Jehovah, ak itiinye bik eng’ bounatenyin!

MAONATET NE KIMWACHIN GE 
A CHOBOT ENG’ NYONUNETAB JESU KRISTO! Aguitosi kamanut 
ne nyolu keba Kipsengwet eng’ bandab tai. Eng’ kasarta ne lewenot, 
kenyoruon achobot eng’ ole kilanyen ndegeit! Haleluya! Amen.

TESETAB SOMANET
Matayo 24:42-44

CHERSET KESOMAN BUKUIT NE TILIL ENG’ BETUSIEK 365
Somanetab rani: 2 Korintoek 3-7

MA KIMUON

Somanetab rani:  2 Korintoek 3-7

Boisionikab Che Kiyoktoi 20:24
Ago maiiti sobondanyu ale kiy ne achame kot, si kobiit ages 
bandanyu, ak boisiet ne kiataach eng’ Kiptaiyat Jesu, abaorianji 
logoiywek che miach che bo mieindab Jehovah.

Tos iboisiechi Jehovah matin kaityin kaimutik? Kristianik che chang’ 
kowolu kole, Eeei! Ago boisionikwak chebo betut age tugul, koboru tuguk 
che teer ak tuguk che yaei ichek. Milionisiekab bik ko kiesio koboisiechi 
bounatetab Jehovah, amu eng’ tuguk che tese tai eng’ ng’ony, anan ko 
ng’alek che barei bik muguleldo kobun choronok, anan ko che tupcho.

Sirutietab rani koboru Paulo Ne Kiyoktoi, ye kigase it Tamirmiriet Ne 
Tilil kowendoti inendet, ak kiingen komie kanyalilet ne kiganye inendet. 
Agot eng’ kaimutichoto tugul eng’ boisienyin, ko kimwa eng’ nyiganatet 
kole, ma kimuon ago maiiti sobondanyin ko kiy ne achame. Kiesio kimu 
inendet agot eng’ taitab meet! Ko i lakwetab Jehovah, iwendote anyun ak 
nyiganatanato ak ing’any boisionik che kiiges Kristo, matin kalya. 

MAONATET NE KIMWACHIN GE 
Aleweni asub Kristo matin kateron nee! Mamitei boriet age tugul nebo 
bunyot, ne imuchi komuon. MA KITUMDUMON! Amen.

TESETAB SOMANET
Johana 15:18

CHERSET KESOMAN BUKUIT NE TILIL ENG’ BETUSIEK 365
Somanetab rani: 2 Korintoek 8-12

NYOETAB KAT

Betutab Aeng’, Arawetab Taman ak Aeng’ 9

Epesoek 4:26
Onerech, amoyai tengek: amat kororokto asis kota onerektosi:

Mwawech Sirutik kole mat kororokto asista kota kenerektosi. Ko anyun 
ngot keyaun neya sait agenge ko tomo kororokto asista, itinye sait 
agenge inyoite kaat ak ites tai ak sobet! Ani nda anyochini kaat ak 
koleelwon betut ne isubu? Nyochin kat kora. 

Eng’ (Matayo 18:21-22), Ko kimwa Jesu kole, Mamwaun ale, konyil 
tisab; ago, agoi tamanwogik tisab konyil tisab. Ago iboru nyoetab kat 
ne mamitei kagesunet. Ki iboru kole “konyil ata che kelelun,” amu itinye 
kamuget iyai kou noto.

Kristianik alak ko rate kachililutik eng’ kenyisiek che chang’, ak kobwati 
lelutik che kigosiirto ko uon kobo omut. Ko anyun ngot ko kinyoita kaat 
Jehovah, ko tos nee ne o mising, ne memuchi inyochi kat? Ye kigisichin 
eng’ Kamuktaindet, ko atebeng’ung’ anyun inyoite kaat. Nyolu isome 
nyoetab kaat anan inyoite kat, ago eng’ chokyinet. Itinye agoi kororokto 
asista!

MAONATET NE KIMWACHIN GE 
Kong’eete rani, aleweni ageer bik alak kou ole keerto Jehovah. Mamitei 
chi ne mamuchi anyochi kaat, ago mamitei lelutiet ne mamuchi asom 
nyoetab kaat. Atinye kamuget anyochi bik kat lelutikwak, ago anyochini 
kat eng’ muguleldanyun tugul nguni eng’ kainetab Jesu. Amen.

TESETAB SOMANET
Mariko 11:25; 1 Johana 1:7-10

CHERSET KESOMAN BUKUIT NE TILIL ENG’ BETUSIEK 365
Somanetab rani: 2 Korintoek 13; Galatiek 1:1-4:11

TIINYE BORORIOSIEK

Betutab Somok, Arawetab Taman ak Aeng’ 10

Tienwogikab Kalosunet 2:8
Soma, si agonin bororiosiek koek boroteng’ung’, Ak agonin 
tabanwekab ng’ony kobunjin. 

Ye mwaei Jehovah kole, “Agonin bororiosiek koek boroteng’ung’,” ko 
ng’alalen ketiiny sobonwekab bik, ak logoiywek koboto tililindab Jehovah. 
Kiyai anyun kou noto Che Kiyoktoi, ak kometewech ole kisubi.

Ye kiamdoi Paulo eng’ Epesoek, ko kinyor kaimutik che chang’, kobaten 
mateer Logoiywek Che Miach. Kiwo emet age agoi emet age, kongen 
kole bororiosiek ko borotenyin; ki ma komugaksei kobut. Mwae Bukuit Ne 
Tilil kole, “Kitesak ko u noto anyun ng’olyotab Kiptaiyat eng’ kimnatet ak 
koterter” (Boisionikab Che Kiyoktoi 19:20). Oret agenge ne kinyorunen 
nito ko kigiil ge eng’ saet.

Irugut ge ak igiil ge eng’ saet agobo emeng’ung’, nganaseng’ung’, ole 
iboisien ak alak, ago anyun kotesaksei Ng’olyotab Jehovah, eng’ kimnatet 
ak koterteris. I kamang’unet ak wolutiet ne makyin ge emotinwek.

MAONATET NE KIMWACHIN GE 
Aamdoi Logoiywek Che Miach koityi ichek che betyotin, si komong’une 
mesundeito, ak kobwanji Lapkeiyetab Jehovah. Iterterisie Sirutik eng’ 
nganasenyun, emenyun ak ng’ony komugul eng’ kainetab Jesu! Amen.

TESETAB SOMANET
1 Timoteo 2:1-2

CHERSET KESOMAN BUKUIT NE TILIL ENG’ BETUSIEK 365
Somanetab rani: Galatiek 4:12-6:18; Epesoek 1:1-14

SOBET NE ITITAYAT ENG’ JEHOVAH

Betutab Ang’wan, Arawetab Taman ak Aeng’ 11

Kolosaik 3:2-3
Obwat tuguk che mi barak, ma tuguk che mitei ng’ony. Amu 
kiobegu, ak kigiuny sobonwekwok koboto Kristo eng’ Jehovah. 

Chang’ amdoik che igimite baretab borto, ago mwawech Sirutietab rani 
komie kole, ki kebegu. Me mokyini ge meet kogeny, si kobiit iboisiechi 
Jehovah ak ibwaat tuguk chebo tamirmiriet. Ng’olyot “Kiobegu” koboru 
kole I chi ne leel, chito ne leel ne tomo kai kobitu.

Ki imee eng’ tugukab ng’ony, ago kibeg tugukab ng’ony eng’ inye 
(Galatiek 6:14). Makyin ge isaa, ilosu, ineet ge ak ibwaat Sirutik. Noto 
ko sobeng’ung’ ne leel eng’ Kristo; tokyin ge anyun noto eng’ kasari bo 
karugutetab ge. Igochin inendet ak tugukab bounatet chameng’ung’. 
Cham inendet ak muguleldang’ung’ tugul, ak in kobunji kamanut eng’ 
sobeng’ung’ tugukab tamirmiriet kosiir tuguk alak. Chomjin soboni ititayat 
eng’ Kristo koek kaguiyetab nguni kong’eete rani!

MAONATET NE KIMWACHIN GE
Ang’alali amu ka ang’etyi kimnatet ne mi orinyun, ne angen kole a ng’o 
eng’ Kristo. Atokyini konyekyuk tugukab Kipsengwet, ago aleweni agimit 
sobenyun eng’ Kristo, eng’ kainetab Jesu! Amen.

TESETAB SOMANET
Kolosaik 2:20

CHERSET KESOMAN BUKUIT NE TILIL ENG’ BETUSIEK 365
Somanetab rani: Epesoek 1:15-5:14

BOISIETAB SOBETAB KRISTIANIK

Betutab Mut, Arawetab Taman ak Aeng’ 12 

Matayo 5:14
O lapkeiyatab ng’ony. Magimuchi keuny nganaset ne mi tulwet 
barak. 

Eng’ betusiechu bo let, ko makyin ge ng’onyuni butot, Sirutikab Jehovah. 
Kristianik ko choto che iboote walet, lapkeiyet ne ibu kalaisiekab 
Jehohah. Ki kisichin indoise ak iegu walutiet eng’ ichek che makyin ge 
toretet. Ago anyun iboisien torornatet ne mitei oring’ung’, ibarte ortinwek 
ak mieindab Kristo che mi tamirmirieng’ung’.

Ye irugute ge ak isae, ibwat kole sobetab Kristianik, ko tinye kamanut 
kotien ge Kristianindet. Ngot ko inyegen ne nyiitat Tamirmiriet eng’ 
nganaseng’ung’ anan ko emeng’ung’, ko nyolu kotook boisiet nebo 
kwong’et eng’ oloto. Yachin boisiet emeng’ung’, tiiny sobonwek 
ak Logoiywek Che Miach, amu noto ko magetab Tamirmiriet eng’ 
sobeng’ung’.

MAONATET NE KIMWACHIN GE
Ang’alali eng’ kandoinatetab Tamirmiriet ale, tiinye emotinwek Logoiywek 
Che Miach, ye tese tai kobendi barak sautisiekab Kristianik! Amen. 

TESETAB SOMANET
Habakuk 2:14

CHERSET KESOMAN BUKUIT NE TILIL ENG’ BETUSIEK 365
Somanetab rani: Epesoek 5:15-6:24; Pilipik 1-2

NENYUN BOROTET

Betutab Lo, Arawetab Taman ak Aeng’ 13 

3 Johana 1:2
Chamanani, asae ale iberuroge komie eng’ tuguk tugul ak itepte 
chametab ge, ko u ye iberurot sobondang’ung’.

Tugukab ng’ony kegeere ko kaborunetab borotet, ago noto anyun si 
kirogen borotet rabisiek; kobaten siire choto.

Borotet ko tuguk che chang’. Noto ko kamuget iyai kit ne imache iyai, iwe 
ole imache iwe, ak iegu kit ne imache iegu, agobo torornatetab Kristo! 
Noto ko kamuget kibaibai Jehovah, kebendat ak Tamirmiriet, ak kotook 
torornatenyin eng’ sobeng’ung’! Noto ko sobet ne nyiitat boiboiyet, ak 
roriot ne ma ng’ete! Ago ne sire tugukab ng’ony, ko borotet ko kamuget 
ketoret bik alak.

Mwaei Bukuit Ne Tilil kole Josep ko chi ne ki iberurot (Taunet 39:2), ago 
kiyai gotab kiptaiyandenyin Potipar kiberur. Ki kiyain iberuroge ama eng’ 
tamirmiriert kityo, anan ko kabwatutik, anan ko borto ak mogornotet 
kityo, kobaten ki kiyain iberur bik alak. Noto ko kaberuret nebo iman!

MAONATET NE KIMWACHIN GE
Ang’alaljini borotet konyonjon nguni. Iterterisie Ng’olyotab Jehovah eng’ 
bortanyun ak rabisiekyuk. Iberuroksei gonyun ak bik alak amu eng’ ane, 
eng’ kainetab Jesu! Amen.

TESETAB SOMANET
Ng’atutik 8:18; 2 Korintoek 8:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Pilipik 3-4; Kolosaik 1

GONNYU

Betutab Tisap, Arawetab Taman ak Aeng’ 14 

Josua 24:15
… Ago aboisiechini ane Jehovah, koboto gonnyu.

Ki iguiyo Josua kimnatetab gonyin. Kotokyin ge kagesunetab ng’ony, ko 
kiiyum inendet kandoikab Israel, si kobiit kong’alalji ichek ne letunen, 
ak kiibwatyi ichek kaberuretab Jehovah (Josua 24:1-14), ak kocheer 
ichek kobunji iman eng’ Jehovah. Eng’ kwenutab ng’alalenyin, ko kimwa 
ng’alek che ng’etunotin agoi ra eng’ gorikab bik; ak choto ko “Aboisiechini 
ane Jehovah, koboto gonnyu.”

Tos ogeere ole kimwaita Josua eng’ bunjinet? “Ago ane ak gonnyu.” 
Nyolu anyun koit yoto. Nyolu ilewen iboisiechi Jehovah. Magoi koyaak 
kou nyasutiet, ago ma kigoito. Alak kimuchi kigochi kayanet kobaten 
nyolu kolewen koyan koyai koek nenywa.

Eng’ kasari bo boiboiyet, ilewen iboisiechi Jehovah ak gong’ung’. Noto 
ko konunotiot ne o ne imuchi ipcheite. Osoman Sirutik kibagenge, osa 
kibagenge, ak oegitu kibagenge. Oisten yaityo, oyai kalyet, ak ochamji 
chamnyet kondoita. Onaam rani!

MAONATET NE KIMWACHIN GE
Amaoteni ale ane ak gonnyun keboisiechini Jehovah, ak mugulelwek 
tugul. Mamitei ne ng’etu eng’ let. Nenyon ko got ne tien ge Jehovah, eng’ 
Kainetab Jesu! Amen.

TESETAB SOMANET
Tienwogikab Kalosunet 133:1; Boisionikab Che Kiyoktoi 10:2

CHERSET KESOMAN BUKUIT NE TILIL ENG’ BETUSIEK 365
Somanetab rani: Kolosaik 2-4; 1 Tesalonikek 1:1-2:12 

MAOTENJIN GE

Betutab Tai, Arawetab Taman ak Aeng’ 15 

1 Timoteo 1:18
Kagonin kayomisoni inye lakwennyu Timoteo, ko u amdaosiek che 
kisib kemwa agobo inye si kobiit imuch iyai luget ne mie eng’ choto. 

Bukuit Ne Tilil ko nyiitat Sirutikab kaberuret, ak maonatosiek che 
tiinye ge ak sobeng’ung’. Tos kiinde kamanut ne nyoljin? Tos nee ne 
kiiyai eng’ maonatosiek tugul che ki kegonin, koboto tugul che siratin 
agobo sobeng’ung’ eng’ Bukuit Ne Tilil? Mwae alak kole, “Tomo kai 
komaotenwon chi agobo sobenyun”. Ago anyun ko nimaotenji ge!

Kimwa Jehovah kole Kristianindet age tugul, ko nyolu komach 
konunotiotab maonatet, amu noto kobo kamanut mising. Eng’ Sirutietab 
rani, kemwachin Timoteo kelenji koyai luget ne mie kayomisutik che ki 
kigochi. Iboru noto kole ki imuchi koboisien kou karik. Amu choto ko 
Sirutikab Jehovah, ko ki mabo Timoteo inegen, imuchi iboisien aginye. 
Eng’ kanisenyon nebo ‘GoodNews Nation’, ko ki bik chebo maonatet, che 
ki kiyaen maonatet, sobenyon ko sobetab maonatet.
 

MAONATET NE KIMWACHIN GE
Amaoteni ale Ng’olyot age tugul ne ki kigochi sobenyun, kosuldoi matin 
kalyan. Ang’anye mat konyo, ak kobeel tuguk tugul che namchon ng’ony 
nguni, eng’ kainetab Jesu! Amen.

TESETAB SOMANET
Daniel 11:32; 1 Korintoek 14:39

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Tesalonikek 2:13-5:28; 2 Tesalonikek.

CHAMETAB GE NEBO BORTO

Betutab Aeng’, Arawetab Taman ak Aeng’ 16 

3 Johana 1:2
Chamanani, asae ale iberuroge komie eng’ tuguk tugul ak itepte 
chametab ge, ko u ye iberurot sobondang’ung’. 

Sirutietab rani komwaei kole, “Chamanani, asae ale iberuroge komie 
eng’ tuguk tugul ak itepte CHAMETAB GE,” mamwa kole “AK KISOOBIN.” 
Iboru noto kole magetab Jehovah eng’ sobeng’ung’, ko chametab ge eng’ 
borto! Ma mache imiani tuguk cheu ametab metit, iloole, koetyiin mat, 
ago ma nyolu komi miondab sugaruk, ametab moet, anan ko saisiek che 
chang’ eng’ ole kinyoisen. Ititaet eng’ inendet ko che ma kimiani kotugul!

Mitei sobet ne kararan kosiir kosoobet. Ma mache Jehovah isop eng’ 
ole kisoobin miondo age, anan ko age kasarta age tugul. Mache iityi 
katerterisiet, ole me imiani ago iguitosi chametab ge nebo borto, ne noto 
kosiire kosoobet. I chito ne leel eng’ Kristo. Miondo ko Arorutiet Ne Leel! 
Sob eng’ imanitab chametab ge nebo borto, kong’eete rani!

MAONATET NE KIMWACHIN GE
Chametab ge nebo borto ko konunotiot kobun Jehovah. Kong’eete rani 
amaoteni ale ma tiinyon miondo; etunetab mat age tugul, ak kutik alak 
tugul, ko ma kinyorchin ole amenye eng’ kainetab Jesu! Amen.

TESETAB SOMANET
Romanik 8:11; Isaia 33:24

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Timoteo 1-5

SOBET NE KOI

Betutab Somok, Arawetab Taman ak Aeng’ 17 

2 Timoteo 1:10
… ne kigobar meet, ak kong’any sobondo ak ng’emisiet ne ma 
komi, eng’ logoiywek che miach,.  

Bik alak eng’ Bukuit Ne Tilil, ko kisopcho kot kosiir kenyisiek 900. Ago ye 
kites tai kotesak chalwokto, ko kitestai kobosok kenyisiekab sobet mising 
(Taunet 6:3). Mwawech Sirutietab rani kole kiborien Kiptaiyat Jesu, kit 
ne teere sobet ne igae ge, ak noto ko chalwokto. Kobun tiseinatenyin, 
ko kigonech sorunet kemong’unen lelutik, ak koyai sobondab koigeny 
komugak.  

So ma nyolu kebegun? Eei ma nyolu! Kitinye kamuget kesopchen kesiir 
ole maktoi ng’ony’. Ole chang’ eng’ achek kenyoruech kesoptosi, ak 
kimutech kebe barak ye chei iriaget. Nyolu anyun eng’ kaniset konam, ak 
kobendat eng’ lapkeiyetab imaninito. Itinye sobetab Jehovah, sobet ne 
bunu Kipsengwet. Sobet ne matiinye mianwogik anan ko meet! Imi eng’ 
atebetab Jehovah. Ngot ko ma miani Jehovah ago ma mee, ko ma nyolu 
aginye imitei tembwetab meet!

MAONATET NE KIMWACHIN GE
Atononen Ng’olyotab Jehovah, ak noto ko chametab ge eng’ banyekyuk, 
ago sobet eng’ kowekyuk. Ye ang’alali nguni, kotiachi ng’alekyuk 
kimnatet kobun kipsengwet, ne teere tuguk che yaach amaityon, ak 
kogonon sobet ne koi eng’ kainetab Jesu! Amen.

TESETAB SOMANET
Tienwogikab Kalosunet 91:16; 1 Tesalonikek 4:16-17

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Timoteo 6; 2 Timoteo 1-4 

NENYUN KABELISIET

Betutab Ang’wan, Arawetab Taman ak Aeng’ 18 

Komong’u 17:11
Ak ye kingonamji Musa barak eunnyi, koterteris Israel: ak kingotu 
eut, koterteris Amalek. 

Eng’ kanisa kechame kemwa kele “onamjin barak eunekwok,” kergei ngo 
eng’ saet anan ko kalosunet. Amu nee? Amu mitei kimnatet euneguk, ne 
ibu kabelisiet. Kimwa Paulo kosirjin Timoteo kole, mache anyun kosaei 
murenik eng’ komosta age tugul, konamjin barak eunekwak che tililen…
(1 Timoteo 2:8).

Keer anyun komie Sirutietab rani. Ye kiborien Israel Amalek, ko kigeer 
Aron ak Hur kole, kabelisietab Israel ko ki mi eunekab Musa che 
kaginamji barak. Ye kin kong’et Musa, ko ki kigochi koteben koita, ak 
konam eunek eng’ komoswek tuwai, konomchi barak agoi ye kiiterter 
Amalek. Namjinetab eunek koba barak, ko oret ne boisien Tamirmiriet 
kobelisieun. Imuchi ko uon ma kiy kobaten noto kayanet! Kibois eng’ 
Musa ago anyun koboisieun ye iote euneguk, ak ing’any kabelisiet rani!

MAONATET NE KIMWACHIN GE
Ye ayote eunekyuk eng’ saet, ko kewelutik tugul che anyoru rani ko 
kaabelisie! Anamchini ge kabelisiet eng’ tuguk tugul eng’ kainetab Jesu! 
Amen.

TESETAB SOMANET
1 Johana 5:4; Tienwogikab Kalosunet 63:4

CHERSET KESOMAN BUKUIT NE TILIL ENG’ BETUSIEK 365
Somanetab rani: Tito 1-3; Pilemon 1; Hebranik 1:1-2:10 

‘GOODNEWS WORLD’

Betutab Mut, Arawetab Taman ak Aeng’ 19 

www.goodnewsdailydevotional.com

Romanik 8:14 
Amu tugul che indochin Tamirmirietab Jehovah, ko werikab 
Jehovah choto. 

Sirutietab rani kobo etunet eng’ Tamirmiriet. Ng’alalen werikab Jehovah 
che ki echegitu, ichek che ma yaei kiy agoi kondochi Tamirmiriet.

Ko I chi ne isubi keret ak kanisetab ‘GoodNews World’, ko nyolu ineet 
ge isub Tamirmiriet eng’ Sirutik, iboisien Sirutik. Mat itil kiy age tugul 
ne o eng’ sobeng’ung’, ne ma itebenen inendet. Ib kasarta inai kit ne 
mache si kobiit kodoun; ak imuite agoi igas tuugenyin ak ng’alekyik eng’ 
Tamirmiriet, ago mat imusmus kit ne kimwa eng’ Sirutik. Noto anyun ko 
etunet.

Ye itinye Tamirmiriet Ne Tilil koek kandoindeng’ung’, kogeere kole 
iite ak koit agine kaniset ole nyolu. Spirit Embassy ko inye, Embassy 
nebo Tamirmirietab Jehovah. Ngot kondoun Tamirmiriet, kondochin 
kaniseng’ung’ agine.

MAONATET NE KIMWACHIN GE
Ng’olyot age tugul kobun kutinyun, ole tokyin ge bandanyun, ak tilet age 
tugul ne aibe, kondoiwon Tamirmirietab Jehovah. Awale emenyun ak 
kanisenyun, komiagitu eng’ kainetab Jesu!

TESETAB SOMANET
1 Petero 5:2-3; 1 Johana 1:6-7

CHERSET KESOMAN BUKUIT NE TILIL ENG’ BETUSIEK 365
Somanetab rani: Hebranik 2:11-6:20

KESOCHIN KONDOIK

Betutab Lo, Arawetab Taman ak Aeng’ 20 

www.goodnewsdailydevotional.com

Romanik 15:30
Asomok mising’ anyun che kitupche, eng’ Kiptaiyandennyo Jesu 
Kristo, ak eng’ chamnyetab Tamirmiriet, ale ogiilge kobota eng’ 
sautikwok che osae Jehovah agobo ane;

Eng’ baronokyik, ko kisom Paulo ichek che tililen kosaachi inendet, 
kongen kole sautikwak ko kitoreti inendet eng’ boisienyin, ago imaninoto 
ko ta koboisie rani. Ko i Kristianindet, ko yaachin isaachi ichek che kiinde 
taing’ung’ Jehovah, amu eng’ Kiptaiyat Jesu Kristo, ago amu ichame 
Tamirmirietab Jehovah.

Ye ites tai isoman igeere kole, sautik cheu choto kotoreti mising bortab 
Kristo. Kiaror Paulo komie ole toretitoi bounatet. Ye isaachi kandoik, 
kesoru sobonwek, ak kewal sobetab bik, ak kitoror kainetab Jesu. Ye 
ingen kandoik che lewenotin kole kisaachin ichek, ko nyiganitu ichek 
komie. Tonondos ichek komie eng’ nyiganatet eng’ tai, kongen kole 
oname ichek eut eng’ saet. Onet ke oyai nito kotugul.

MAONATET NE KIMWACHIN GE
Ang’anye sobet ne koi, chametab ge nebo borto, kalyet, ak boiboiyet, 
eng’ ichek che mi kandoinatet! Ang’anye nyiganatet, ak kimnatet, koyai 
ichek che eechen eng’ bounatet, si kobiit kewal sobonwek che chang’, 
kobwanji Kristo eng’ kainetab Jesu! Amen.

TESETAB SOMANET
Epesoek 6:19; Kolosaik 4:3

CHERSET KESOMAN BUKUIT NE TILIL ENG’ BETUSIEK 365
Somanetab rani: Hebranik 7-10

SOMETAB JEHOVAH

Betutab Tisap, Arawetab Taman ak Aeng’ 21 

www.goodnewsdailydevotional.com

Matayo 9:37-38
Kilenji anyun alamalyennyi… Noto anyun osa Kiptaiyat ne bo 
kesisiet, si kobiit koyokyi kiboitinik kesisiennyi.

Ui si kosom kiy Jehovah, kobaten nito ko agenge eng’ samutikyik. Ye 
some inendet kiy, koboru magutikab muguleldanyin, ak kogonin boroindo 
itoret inendet, isuldaen boisienyin eng’ ng’ony. Nito ko Kamuktaindet ne 
kimwa kole, “Nda ama rubet, ko mamwaun” (Tienwogikab Kalosunet 
50:12). Ago anyun ko kiib kasarta koyai samonoto konaak. Iboruun 
kamanutiet ne mi eng’ samonoto. 

Somet ne o nebo Kwandanyon kobo kiboitinik, ichek che mache koba 
koges sobonwekab bik, che kanye sorunet. Kasarito bo Krismas, ko 
boroindo ne mie iwolu samonoto. Sobonwek che iwendi iwale kobwanji 
Kristo, ko chobotin ago kanyisie, ak anyun ko matilu kiy isaachi noto. 
Choto ko kabwatutikab Jehovah, isuldaen anyun!

MAONATET NE KIMWACHIN GE 
Amaoteni ale a walutietab sometab Jehovah, kiboitiot ne chobot kogesis 
eng’ betusiechu bo let. Chi age tugul ne anyoru ago ma ingen Jehovah, 
kowalaksei inendet ak kosub Jehovah eng’ kainetab Jesu! Amen.

TESETAB SOMANET
Johana 4:35

CHERSET KESOMAN BUKUIT NE TILIL ENG’ BETUSIEK 365
Somanetab rani: Hebranik 11-13

KIYAI KRISTO

Betutab Tai, Arawetab Taman ak Aeng’ 22 

www.goodnewsdailydevotional.com

Kolosaik 1:27
Che kicham Jehovah kong’ang’ji kit ne u magornatosiekab 
torornatet ne bo ung’otionito eng’ Bororiosiek, noto Kristo eng’ 
okwek, kamang’unetab torornatet: 

Amu nee ne o si keboiboenjini Krismas, ko kiisuldaen Jesu boisienyin! 
Kit ne ki kisich inendet koyai, ko kiyai! Itororot, haleluya! Ibwat anyun kit 
ne kita isubi, nda ki ma igees boisienyn. Sobonwekyok ko tos matinye 
kiy, ago matinye kamang’unet. Kobaten kinyo, ak kosob, ak kome, yeityo 
kong’eet kogeny, si kobiit isop ak asop eng’ iman. 

Ne siire kayumetab ge, amitwogik, tiendo ak tuiyet, ko Krismas kobo 
Kristo, kole ng’o inendet ago amu nee si kinyo. (Matayo 1:23) ko mwaei 
kole, “Ogeero, manachi bergeiyat, ak kosich werit, ak keguure kainennyi 
Imanuel; ye kiweech ko ni, Mi Jehovah kobotech.” Mitei Jehovah 
kobotech, ma kimi achegen! Sobe Yaindet eng’ kwenutab yautikyik, tos 
kaberuret ne tian! 

Eng’ Krismas nito, obwat kole inendet ko tinye betutab siget, kobaten 
achek ketinye konunotiot!

On kebaibaenjin konunotiot, ne noto Kristo rani!

MAONATET NE KIMWACHIN GE
Ye atinye Kristo eng’ orinyun, ko mabutii! Letyeni torornatenyin mising, 
eng’ sobenyun kong’eete rani, eng’ kainetab Jesu! Amen.

TESETAB SOMANET
Johana 1:14

CHERSET KESOMAN BUKUIT NE TILIL ENG’ BETUSIEK 365
Somanetab rani: Jakobo 1:1-4:10 

OLE MITEI KIMNATET

Betutab Aeng’, Arawetab Taman ak Aeng’ 23 

www.goodnewsdailydevotional.com

Epesoek 1:20-21
… ak konde inendet kotebe eunnyi ne bo tai eng’ komoswekab 
kipsengwet; ne toror kosiir laitornatet tugul, ak bounatet, ak 
kamuktaet, ak kiptainatet, ak kainet age tugul ne mwaat, ma kityo 
eng’ kenyisiechu, ago eng’ choto bwanei:

Mwaei alak kole, anum ko chitanyun nebo eutab tai, kobor kole tononjin 
ak kong’alali ne kata ichek. Kou noto agine ko ye mwaei Bukuit Ne Tilil 
kole, tebe Jesu eutab tai nebo Jehovah, koboru kole tinye kecheretab 
kimnatet, ago boisien inendet Jehovah. 

Tinye Kiptaiyat kimnatet ne mamitei ne kergei, eng’ tuguk tugul. Kainenyin 
kosiire kainutik tugul, ago bounisienyin ko siire kandoinatosiek alak tugul. 
Kit ne kararan mising ko imitei koboto kimnatanato! Noto ko Kiptaiyat 
Jesu ne kiboiboenjini nguni, ma lakwet eng’ moinget! Kandoinatenyin ko 
matinye kiwato, ago mamitei ne aechin. Haleluya! Eng’ rani imande ingen 
kole itinye kandoinatet, eng’ tuguk tugul chebo betung’ung’.

MAONATET NE KIMWACHIN GE
Ateben ole mitei kimnatet ak kandoinatet eng’ Kristo! Bounisiet tugul 
ne tinye, atinye. Atinye kimnatet ne o, ak aberurot mising eng’ kainetab 
Jesu! Amen.

TESETAB SOMANET
Hebranik 1:1-3

CHERSET KESOMAN BUKUIT NE TILIL ENG’ BETUSIEK 365
Somanetab rani: Jakobo 4:11-5:20; 1 Petero 1:1-3:12

IBARTEN CHAMNYENG’UNG’

Betutab Somok, Arawetab Taman ak Aeng’ 24 

www.goodnewsdailydevotional.com

Epesoek 3:19
ak onai chamnyetab Kristo ne siirei naet, si kobiit kinyiitak nyiiet 
tugul ne bo Jehovah.

Eng’ kasartab Krismas, ko nyumnyum kemwa kele “achamin”, noto ko 
agenge eng’ konunoikab Krismas. Kobaten chang’ che ichunchundos 
muitaet, ak chamnyet, ak kobwat kole kergei. Eng’ Ateptab Lawik 
19:18, ko mwaei Bukuit Ne Tilil kole, cham chitab kokweng’ung’ ko u ye 
ichamegei. Chitab kokwet eng’ yu, koboru bik che kamutyin, choronok, 
che otupche, chebo kanisa, ama bik kityo che opchee mbaret tugul. 
Kobaten tos bik che tian, che imuchi komwa eng’ iman kole, chame bik 
alak kou ole chamdo ge?

Kinyo Kiptaiyat Jesu, ak kobarta chamnyetab Jehovah, eng’ oret ne teer. 
Kimwa kole, Matinyei chi chamnyet ne siirei ni, ale kogoito chi sobondanyi 
agobo choronokyik (Johana 15:13). Kiiboruech chamnyet kou ole keertoi 
Jehovah, ago maamda kityo chamnyoni, kobaten kiibarta. Eng’ Krismas 
inito, igeer ile keborchi bik chamnyeng’ung’.

MAONATET NE KIMWACHIN GE
Ki kerong’ji chamnyetab Jehovah muguleldanyun; ago anyun ko rahisi 
acham bik alak mising. Abortoi chamnyonito mising eng’ Krismas inito, 
eng’ kainetab Jesu! Amen.

TESETAB SOMANET
Galatiek 2:20

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Petero 3:13-5:14; 2 Petero 1-2

LOGOIYWEK CHEBO MALAIKAYAT

Betutab Ang’wan, Arawetab Taman ak Aeng’ 25 

www.goodnewsdailydevotional.com

Luka 2:11-14
amu kagisikwok Yetindet rani, eng’ nganaset ne bo Daudi, noto 
Kristo Kiptaiyat.… Ak kimi eng’ sainato koboto malaikaiyandanato 
chang’indab lugosiekab kipsengwet che kiilosu Jehovah kolen, Bo 
teegisto Jehovah, eng’ ole toror mising’, Ak kalyet eng’ ng’ony eng’ 
bik che chamotin eng’ inendet.

Tos Logoiywek che miach ne tian, che kiginyoru eng’ betut ne kiwalak 
tuguk tugul, komiagitu eng’ inye ak ane, Haleluya! Ki kisich Jesu 
kosuldaen magetab Kwanda, ak noto ko chamnyetab Jehovah ne 
kiiboruech. Kiek Arwet ne Tiseiywot, kolipan sorunet, ak kotuiyo bik ak 
Jehovah.

Ibwat anyun Jehovah ne ingen tuguk tugul, ne tinye kimnatet, koleweni 
ko mata koriibun sobeng’ung’ inegen, kobaten kotile osop tuwai, ak eng’ 
oring’ung’. Ole iwendi, kiy age tugul ne iyae, komitei koboten. Nito ko 
konoruet ne o mising, ne ki kigochi bik. Boiboenjin sigenyin rani, ingen 
kit ne kigonin.

Merry Christmas!

MAONATET NE KIMWACHIN GE 
Amaoteni ale betusiekab sobenyun tugul, ko mautyen kamanutiet ne bo 
iman, nebo Krismas. Apcheitoi logoiywechu bo mieindo, koityi bik tugul 
eng’ emenyun. Kongoi Kiptaiyat Jesu!

TESETAB SOMANET
2 Korintoek 4:7

CHERSET KESOMAN BUKUIT NE TILIL ENG’ BETUSIEK 365
Somanetab rani: 2 Petero 3; 1 Johana 1:1-3:12 

KAIGAI KOSIIRON

Betutab Mut, Arawetab Taman ak Aeng’ 26 

www.goodnewsdailydevotional.com

Pilipik 2:3
Amoyai kiy age tugul eng’ toiyet, anan eng’ kalosunetab ge, ago eng’ 
kaming’inetab ge ne bo naet, koiiti chi age tugul chito age kole kaigai 
kosiir inendet;

Nda iite ole iboisien anan ko ole isomane, ak inyoru chito ne ichame 
mising ne urereni filimisiek, ko ine ne tononun eng’ boisiet, anan ko ine 
ne inetisie? Chang’ che keere kole katachak chichoto, alak agot komuchi 
kometo che kiome, si kobiit kogonyit inendet. Mwaei anyun Sirutietab rani 
kole, keyachin BIK TUGUL kou noto!

Ng’olyot ‘kegonyit’ eng’ Yunanik ko hēgéomai, ne eng’ arorunet ko kiit, anan 
ko kemagen kiy. Iboru kole nyolu kegeer bik alak ko koigoi, ak kowal ole 
kiteptoi ichek, kergei ngo naatin anan achicha. Ibwat anyun nda ki kisoptosi 
tugul kou noto, kiming’ine ge, ak kegeer bik alak kogaigai kosiirech, tos ki 
kobetyo kewelutik che chang’ eng’ ng’ony.

Ye kinaami kegeere kenyit ne leel, ilewen igonyit bik alak kosiirin, ak indoi 
tai magutikwak. Toretin iborien chametab ge, ak koneet bik che omi tugul 
kanetutiet ne o, nebo tiseinatet eng’ bik alak!

MAONATET NE KIMWACHIN GE 
Eng’ kenyini nyone, abarchini bik mieindo kou ne tomo ayae. Keere bik 
Kristo eng’ ane eng’ kainetab Jesu! Amen.

TESETAB SOMANET
Jakobo 4:6

CHERSET KESOMAN BUKUIT NE TILIL ENG’ BETUSIEK 365
Somanetab rani: 1 Johana 3:13-5:21; 2 Johana, 3 Johana; Juda 1:1-16

IMI KOMIE ENG’ KWENUTAB SUIK

Betutab Lo, Arawetab Taman ak Aeng’ 27 

www.goodnewsdailydevotional.com

Luka 10:3
Oba: ogeero kaayoktok ko u arekab kechirek eng’ kwenutab suik.

Kiyokto arwet kwo kwenutab suik, kou ne mamitei keljin. Amu suik, ko 
ame arekab kechirek. Mitei ole ya kechirek, ago u noto agine ribindetab 
kechirechoto.

Kiptaiyandenyon Jesu Kristo, ko kiigoito sobenyin, si kobiit kenyorun 
sobet eng’ chang’indo (Johana 10:10-11). Kiigoito sobenyin si kobiit 
inyoru, ak koribin eng’ ng’emisietab Suik. Kilipan che chang’ mising, si 
koteerin ak koribin eng’ ng’emisiet age tugul.

Imitei eng’ kureretab ripset, ak kandoinatetab Ribindetab Kechirek Ne 
Mie. Ma iyokten imande inyegen ago mameten, ago anyun ko mat iywei 
kiy age tugul. Ye igeere kenyit ne leel ne nyone, koribin Jesu!

MAONATET NE KIMWACHIN GE 
Ye atese tai ak betunyun, ko ma tiinyon kiy ak gonyun. Indoiwon 
Ribindetab Kechirek Ne Mie, ne ki ribon eng’ ng’emisiet age tugul, ak 
kondoiwon. Haleluya! Amen.

TESETAB SOMANET
Esekiel 34:11-16

CHERSET KESOMAN BUKUIT NE TILIL ENG’ BETUSIEK 365
Somanetab rani: Juda 1:17-25; Ng’ang’utik 1-4 

BITUNETAB MAGUTIK ENG’ ORET 
NEBO KWONG’ET

Betutab Tisap, Arawetab Taman ak Aeng’ 28 

www.goodnewsdailydevotional.com

Ng’atutik 29:5
Ak kiandoiywok eng’ kenyisiek artam eng’ ong’atet: ma osegitu 
ngoroik che olaachi, ama osegitu kweoniguk eng’ kelyeguk.  

Ye kibendi bikab Jehovah emetab kanan, ko maosegitu ngoroikwak, ago 
maosegitu kweonikwak eng’ kelyeg. Bo kwong’et nito anyun! Mat iutien 
kole choto ko kitestai, kot kobeg kenyisiek artamu, yani betusiek 14,600 
che kinyor ichek magutikwak eng’ kwong’et!

Eng’ sobetab betut age tugul, ko nyolu kewal kweonik eng’ arawek sisit, 
agoi taman ak aeng’. Ago anyun ko mobeg, ago ma kiwal kweonikab 
lagokab Israel, eng’ arawek 480! Tos kitononso kenyisiekab bichoto, anan 
tos king’et kelyekwak ne maechegitu, eng’ kenyisiechoto artam? Achicha. 
Kites tai ko echegitu ichek, ak kowalak, kobaten kiigochi magutikwak 
Jehovah, eng’ oret nebo kwong’et. Noto anyun ko konunetab Arorutiet ne 
os. Tos tiana anyun, che tos yaun Jehovah, inye ne kitaach Jesu Kristo? 
Mat iyweisie, konin Jehovah magutiguk che imakyini ge!

MAONATET NE KIMWACHIN GE 
Amaoteni ale bitunetab magutikyuk, eng’ oret nebo kwong’et, ko egu 
sobetab kasarwek eng’ sobenyun! Ma roruon kit age tugul ne kararan eng’ 
2026! Chang’itu amitwogik, ago rondo ge kalagutik eng’ gonyun! Iberurot 
gonyun eng’ kainetab Jesu! Amen.

TESETAB SOMANET
2 Korintoek 9:8

CHERSET KESOMAN BUKUIT NE TILIL ENG’ BETUSIEK 365
Somanetab rani: Ng’ang’utik 5:1-9:11

WARANTI NEBO JEHOVAH

Betutab Tai, Arawetab Taman ak Aeng’ 29 

www.goodnewsdailydevotional.com

Epesoek 1:13
Kiogas ak okwek eng’ inendet ng’olyotab imanit, logoiywek che 
miach che bo yetuneng’wong’ - eng’ inendet, ne kingo kaoyan, ko 
kiging’ochak eng’ Tamirmiriet ne Tilil ne bo arorutiet.

Eng’ aldaisiet nebo kampunisiek che eechen, kondo taunikab tuguk che 
terjin kainutik, eng’ tuguk che aldoi, ak kogoito waranti, ne iboru kole tinye 
kayanet eng’ mieindab tuguchoto, ago chobotin kochop anan kowal, ngot 
kowechog eng’ kasarta ne tetat.

Eng’ oret neu noto agine, ko kilewenin, ak kong’ochin yaindetab 
kipsengwet ak ng’ony! Boisietab Jehovah eng’ bortang’ung, ko matinye 
lelut age tugul, ago waranti nenyin eng’ sobeng’ung’ ko ma begu. Boriet 
age tugul ne bo bunyot ye yome kong’em sobeng’ung’, ko ma isuldoi. 
Sobeng’ung’ ko ribot eng’ waranti nebo Jehovah kobun kipsengwet, ago 
keere kole machutu kurgeng’ung’ kaimutik. Ye iwendote eng’ imaninito ki 
konin Jehovah, isuldoi ak ibor kosiir ole ibwatitoi!

MAONATET NE KIMWACHIN GE 
A yautietab kamuget ne tinye Jehovah, eng’ taunetab tuguk! Jehovah, 
yaindetab tuguk tugul ko kiteer bunyot, si ye mache kotinyon, ko 
maimuchi kong’eman eng’ kainet ne toror nebo Jesu! Amen. 

TESETAB SOMANET
Isaia 54:17

CHERSET KESOMAN BUKUIT NE TILIL ENG’ BETUSIEK 365
Somanetab rani: Ng’ang’utik 9:12-14:8

KI KELEWENIN

Betutab Aeng’, Arawetab Taman ak Aeng’ 30 

www.goodnewsdailydevotional.com

Judges 6:15 (ESV)
Kiruogik 6:15
Ak kolenji, Bwa Kiptaiyat, asorune nee Israel? Keero, orennyo ko 
bonon kosiir tugul che bo Manase, ak ko a ne ming’in eng’ tugul 
eng’ gotab kwandanyu. 

Sirutietab rani agobo Gideon, koboruech imanit nebo kamanut eng’ 
tamirmiriet, ago toretin eng’ bandang’ung’ nemie ak Kristo. Kristianik che 
chang’, ko teere ge koboisien kabwatutikab bik alak, anan ko ole mitei 
anan ko chorwandisiek. Ma iyani ichek kuursetab Jehovah, amu ki koyan 
ole keerto ichek ng’ony. Kobaten anyun tuguk che igeere konaamjin 
ng’ony, ko choto che toretin iegu ribindetab gong’wong’.

Ibwaat kole nda ki kang’et Gideon ko ratat, eng’ ole geerto inendet bik 
alak, ko tos kibetos kabelisiosiek che chang’, amu ki keere kole ma kiy 
inendet eng’ Jehovah! Ye kigesu kenyit, inai kole leweneng’ung’ kobun 
Kamuktaindet, ko yame kobut kiwotet age tugul eng’ kenyit ne leel. Ki 
lewenin ko I agenge eng’ chechik, ago boisienen eng’ kimnatet, eng’ 
boisiet ne mi tai nebo bounatet!

MAONATET NE KIMWACHIN GE 
Ma tilu kiy kenyisiekyuk; biteenyun, gonyon, agot rangiatab magatenyun, 
ko ma tilu kiy eng’ kaberuret ne anyorjini ge, eng’ kenyit ne leel! 
ALEWENOT! Haleluya. Amen.

TESETAB SOMANET
Josua 1:9

CHERSET KESOMAN BUKUIT NE TILIL ENG’ BETUSIEK 365
Somanetab rani: Ng’ang’utik 14:9-18:24

INAAM ISIRISIE

Betutab Somok, Arawetab Taman ak Aeng’ 31 

www.goodnewsdailydevotional.com

Tienwogikab Kalosunet 45:1
…Kergei ng’elyeptanyu ak ne sirisie sirindet ne ng’om.

Nda itieme iib chegit ne matinye kiy kwo benki, kemwaun kelenjin ma 
boisie, amu mamitei kit ne kagisir eng’ cheginoto. Ko tos ne iyai anyun? 
Inyiit cheginoto.

Kagonin Jehovah chegit ne ma kisir kiy, rani eng’ betut ne letunen nebo 
kenyit, ago itiagat isir kit ne imache, eng’ kenyit ne nyonei. Ye ki kigochi 
Solomom cheginyin ne ma kisir kiy, ko kimwa inendet magutikyik eng’ 
sainoto, ak kowalji inendet Jehovah kolenji, ka kigochi kou eng’ somenyin!

Nguni iboisien ng’elyeptang’ung’ ne Sirisie eng’ ng’omnatet, inyiit chegit 
noto bo 2026. Boisien kilamitab ng’elyeptang’ung’, ing’alalji kenyit ne 
leel, ak itet tugul che iwendi iyae. Keer ile kende kasarwek che imache 
ko kainyoru tuguk che kesir. Ng’any borotet, chametab ge, boiboiyet ak 
kiy age tugul ne kararan. Kit ne imwae ko noto ne yaaksei eng’ kenyit!

In konyo 2026!

MAONATET NE KIMWACHIN GE 
Kenyini leel ko igu kenyitab walet. Amwae ale kararan sobenyun! Marire 
rirekab ng’wanindo, ago mabeeti ruondo, agot betut agenge. Chobot 
kenyinyun eng’ kainetab Jesu! Amen.

TESETAB SOMANET
Kalewenaik 18:21

CHERSET KESOMAN BUKUIT NE TILIL ENG’ BETUSIEK 365
Somanetab rani: Ng’ang’utik 19-22

